
O‘ZBEKISTON — ITALIYA: IKKI TOMONLAMA STRATEGIK SHERIKLIK VA USTUVOR 
YО‘NALISHLARDAGI KO‘P QIRRALI MUNOSABATLAR YANADA KENGAYTIRILADI

Давоми 2-бетда

Qarorgoh oldidagi maydonda faxriy 
qorovul saf tortdi.

Italiya Prezidenti va uning qizi — 
mamlakat birinchi ledisini Oʻzbekiston 
Prezidenti va rafiqasi samimiy qarshi 
oldilar.

Harbiy orkestr ikki davlat madhiyala­
rini ijro etdi.

Davlat rahbarlari faxriy qorovul safi 
oldidan oʻtib, rasmiy dele gatsiyalar 
aʼzolarini qutladilar.

Shundan soʻng Oʻzbekiston Respub­
likasi Prezidenti Shavkat Mirziyoyev va 
 Italiya Respublikasi Prezidenti  Serjo 
Mattarella “Koʻksaroy” qarorgohida ikki 
tomonlama muzokara oʻtkazdilar.

Uchrashuv avvalida davlatimiz rah­
bari oliy martabali mehmonni samimiy 
qutlab, Italiya Prezidentining ushbu 
tashrifi ikki tomonlama munosabatlar 
rivojida muhim voqea ekanini taʼkidladi.

Serjo Mattarella Oʻzbekiston yetak­
chisiga taklif hamda Italiya delegatsiya­
siga koʻrsatilayotgan mehmondoʻstlik 
uchun dildan minnatdorlik bildirdi.

Italiya Prezidenti Yangi 
Oʻzbekistonda amalga oshirilayot­
gan ortga qaytmas islohotlarni qatʼiy 

10-noyabr kuni “Koʻksaroy” qarorgohida Oʻzbekiston Respublikasi Prezidenti Shavkat Mirziyoyev 
taklifiga binoan mamlakatimizda rasmiy tashrif bilan boʻlib turgan Italiya Respublikasi Prezidenti Serjo Mattarellani 

rasmiy kutib olish marosimi boʻlib oʻtdi.

 qoʻllab- quvvatlashini alohida taʼkidladi 
hamda mamlakatimizning Markaziy 
Osiyoda barqarorlikni taʼminlash va 
integratsiyalashuvni kuchaytirish bora­
sidagi saʼy-harakatlarini yuksak ba­
holadi.

Ikki tomonlama strategik sheriklikni 
va ustuvor yoʻnalishlardagi koʻp qirrali 
munosabatlarni yanada kengaytirish 
masalalari muhokama qilindi.

Oʻzbekiston Prezidenti joriy yil iyun 
oyida Italiyaga amalga oshirgan rasmiy 
tashrifi davomida erishilgan kelishuv­
larni amalga oshirishga alohida eʼtibor 
qaratildi.

Davlat rahbarlari parlamentlar va 
tashqi siyosiy idoralar oʻrtasidagi faol 
muloqotlarni davom ettirish muhim 
ekanini aytdilar.

Kelgusi yilda tashqi siyosiy idoralar 
rahbarlari darajasidagi Strategik mulo­
qotning birinchi yigʻilishini oʻtkazishga 
kelishib olindi.

“Markaziy Osiyo — Italiya” muloqoti 
doirasida ham faol aloqalar davom et­
tiriladi.

Iqtisodiy hamkorlik sohasida joriy yil 
boshidan oʻzaro tovar ayirboshlash 30 

foizga oshdi. Qoʻshma loyihalar portfeli 
9 milliard yevroni tashkil etdi.

Savdo munosabatlarini yanada 
rivojlantirish maqsadida Savdoga 
koʻmaklashish kompleks dasturini ish­
lab chiqish taklif qilindi.

Italiyaning yetakchi kompaniyalari 
bilan metallurgiya, energetika, elek-
trotexnika, qishloq xoʻjaligi va boshqa 
tarmoqlarda muvaffaqiyatli kooperatsi­
ya qilinayotgani qayd etildi.

Mamlakatimiz milliy iqtisodiyotni 
modernizatsiya qilish loyihalarida Ita­
liyaning ilgʻor va yuqori texnologik kom­
paniyalarini jalb qilishdan manfaatdor 
ekani bildirildi.

Tomonlar Toshkent shahrida sano­
at kooperatsiyasini chuqurlashtirish­
ga xizmat qiladigan “Konfindustriya 
 Oʻzbekiston” sanoatchilar uyushmasi 
ochilganini olqishladilar.

Hukumatlararo guruh doirasida ma­
halliylashtirishning yangi yoʻnalishlari 
va loyihalari boʻyicha takliflar tayyor­
lashga kelishib olindi.

Italiya Oʻzbekistonning Jahon savdo 
tashkilotiga tez fursatda kirishini ham­
da Yevropa Ittifoqi bilan kengaytirilgan 

sheriklik toʻgʻrisidagi bitimning qabul 
qilishini qoʻllab-quvvatlashga tayyorligi 
bildirildi. 

I k k i  m a m l a k a t  h u d u d l a r i 
oʻrtasidagi toʻgʻridan-toʻgʻri aloqalarni 
ragʻbatlantirish muhimligi qayd etildi. 
Shu munosabat bilan Oʻzbekiston va 
Italiya hududlari forumini taʼsis etish 
va uning ilk uchrashuvini kelgusi yili 
 Samarqandda oʻtkazish taklif qilindi.

Bundan tashqari, madaniy-gumani­
tar hamkorlikni rivojlantirish istiqbollari 
atroflicha muhokama qilindi. 

Toshkentdagi Turin politexnika uni­
versiteti filialining faoliyati bu boradagi 
muvaffaqiyatli sheriklikka misol ekani 
qayd etildi.

Ushbu yetakchi oliy taʼlim dargohi 
negizida Italiyaning ilgʻor texnologi­
yalari transferi markazi tashkil etiladi.

Oʻzbekistonda i talyan t i l ini 
oʻrganishga qiziqish oʻsib borayotgani 
mamnuniyat bilan taʼkidlandi. Maktab-
larimizda italyan tili oʻqituvchilarini 
tay yorlash va maktablarimizda uni 
oʻqitishni bosqichma-bosqich joriy qi lish 
muhimligi haqida yakdil fikr bildirildi.

Shuningdek, Italiyada qoʻshma tas­
viriy sanʼat koʻrgazmalarini oʻtkazish 
rejalari muhokama qilindi. 

Xalqlarimiz bir­birining boy va be­
takror madaniy­tarixiy merosi bilan 
tanishishi uchun mamlakatlarimizda 
Oʻzbekiston va Italiya madaniyat, kino 
va turizm kunlari oʻtkaziladi. 

Samarqand arxeologiya instituti 
hamda Bolonya va Neapol universitet­
larining qoʻshma guruhi tomonidan olib 
borilayotgan arxeologiya izlanishlari 
yuksak baholandi. 

Davlat rahbarlari akademik almash­
inuvlarni kengaytirish hamda qoʻshma 
Taʼlim forumini oʻtkazish zarurligini alo­
hida taʼkidladilar.

Xalqaro va mintaqaviy ahamiyatga 
molik dolzarb masalalar, xavfsizlikka 
umumiy tahdid va xatarlarga qarshi 
kurashishdagi hamkorlikni davom etti­
rish yuzasidan ham fikr almashildi.

Oʻzbekiston Respublikasi Prezidenti 
Shavkat Mirziyoyev va Italiya Respub­
likasi Prezidenti Serjo Mattarellaning 

muzokaralari yakunida ikki mam­
lakat oʻrtasidagi strategik sheriklik va 
koʻp qirrali hamkorlik munosabatla­
rini yanada rivojlantirishga qaratilgan 
Qoʻshma bayonot qabul qilindi.

Davlat rahbarlari huzurida Diplo­
matik pasport egalarini viza tartib-
taomillaridan ozod etish toʻgʻrisida 
Hukumatlararo bitim hamda taʼlim, fan, 
texnologiya va innovatsiyalar, sport so­

hasida hamkorlik qilish toʻgʻrisida keli­
shuvlar imzolandi.

Oʻzbekiston — Italiya sammiti dasturi 
doirasida Prezident  Shavkat  Mirziyoyev 
va Prezident Serjo  Mattarella daraxt 
ekish marosimida ishtirok etdilar.

“Koʻksaroy” qarorgohidagi Faxriy 
mehmonlar xiyobonida davlat rahbar­
lari birgalikda archa ekdilar. Bu xalqlari­
miz oʻrtasidagi anʼanaviy doʻstlik muno­
sabatlari mustahkamlanib, Oʻzbekiston 
va Italiyaning koʻp qirrali hamkorligi va 
strategik sherikligi kengayib borayot­
ganining ramzi boʻladi.

Italiya Respublikasi Prezidenti  Serjo 
Mattarella Oʻzbekiston Bosh vaziri 
Abdulla Aripov hamrohligida “Yangi 
Oʻzbekiston” bogʻiga tashrif buyurdi.

Bu yerda oliy martabali mehmon 
Mustaqillik monumenti poyiga gul 
qoʻydi. 

Uch ming yildan ziyod davr — ona 
Vatanimiz hududidagi milliy davlatchilik 
tarixi ildizlari shu qadar teran. Monu­
mentga eʼtibor qaratgan kishi mana 
shu zalvorli oʻtmishning badiiy ifodasi­
ga guvoh boʻladi. Mehmonga majmua­
da ifodalangan ana shu tarix, uning 
mazmuni haqida soʻzlab berildi. 

Oliy martabali mehmonlar, ras­
miy xorijiy delegatsiyalarning mam­
lakatimizga tashrifi doirasida bu yerda­
gi monumentga gul qoʻyish anʼanaga 
aylangan. 

Delegatsiya aʼzolari majmuada aks 
ettirilgan allomalar, buyuk sarkarda 
va jahongirlar, jadid bobolarimizning 
siymolariga alohida eʼtibor qaratdi. 
Tinchlik, erkinlik, ezgulik timsoli boʻlgan 
Humo qushi tasviri majmuaning bami­
soli gultojiday koʻrinishi eʼtirof etildi. 

Oliy martabali mehmon Toshkent 
shahridagi Turin politexnika universiteti 
faoliyati bilan ham tanishdi.

Ushbu oliy taʼlim muassasasi Itali­
yaning Turin politexnika universiteti 
bilan hamkorlikda tashkil etilganiga 
oʻn toʻrt yil boʻlmoqda. Muassasada 
oʻtgan davrda avtomobilsozlik, ener­
getika sanoati, arxitektura kabi so­
halarga koʻplab malakali kadrlar tay-
yorlandi. 

Taʼlim tizimidagi bunday yu­
tuq qayd etilishining asosiy omil­
lardan biri Oʻzbekiston va Italiya 
oʻquv dasturlari orasidagi tafovutlar 
uygʻunlashtirilganidir. Shuningdek, 
taʼlim jarayoniga zamonaviy metodlar 
tatbiq etilganida deyish mumkin.

Italiya Respublikasi Prezidenti Serjo 
Mattarellaga keyingi yillarda mam­
lakatimiz taʼlim tizimida amalga oshi-

rilayotgan islohotlar, erishilayotgan 
natijalar haqida maʼlumot berildi.

Ayni paytda bu yerda 2 ming na­
fardan ortiq yoshlar taʼlim olmoqda. 
Bitiruvchilar bir paytning oʻzida ikkita 
— Italiyaning Turin politexnika uni­
versiteti va Toshkent shahridagi Turin 
politexnika universiteti diplomiga ega 
boʻladi. 

Shu oʻrinda Italiyaning Turin po­
litexnika universiteti haqida qisqacha 
maʼlumot keltirib oʻtamiz. Ushbu taʼlim 
muassasasi 1859­yil tashkil etilgan. 
U Yevropaning eng ilgʻor texnika uni­
versitetlaridan biri sanaladi. Taʼlim ja­
rayoni ilmiy va amaliy tadqiqot bilan 
faol ravishda birga olib borilishi bilan 
ajralib turadi. U oʻn sakkiz fakultet va 
koʻplab yirik avtomobil hamda boshqa 
korxonalar uchun asosiy ilmiy­tadqiqot 
markazi boʻlgan laboratoriyalarni oʻz 
ichiga oladi.

Poytaxtimizdagi Turin politexnika 
universiteti mana shunday tarixiy rivoj­
lanish bosqichlariga ega muassasa bi­
lan doimiy hamkorlik qiladi.

Oʻzbekistonda xalqaro eʼtirofdagi, 
zamonaviy talablarga mos keluvchi 
taʼlim dargohining ochilgani koʻplab 
yoshlarimizning tegishli sohalarda oʻz 
imkoniyatlarini roʻyobga chiqarishda 
muhim ahamiyatga ega.

Bugungi kunda mazkur universitetni 
rivojlantirish boʻyicha tegishli strategiya 
ishlab chiqilgan. U boʻyicha kelgusida 
yangi taʼlim yoʻnalishlarini ochish, tala­
balar qabulini koʻpaytirish rejalashtiril­
gan. Avtomobilsozlik, qurilish va ener­
getika sanoatida zamonaviy bilim va 
koʻnikmalarga ega malakali kadrlarni 
tayyorlash maqsadida jahonning ye­
takchi oliy taʼlim muassasalari bilan 
hamkorlikda qoʻshimcha fakultetlar 
tashkil etiladi.

Taʼlim tizimida olib borilayotgan is­
lohotlarni yangi bosqichga olib chiqish 
har qachongidan ham muhimligi haqi­
da fikrlar bildirildi.

Oliy martabali mehmon shu kuni 
tashrif dasturi doirasida Samarqand 
shahriga keldi.

Italiya Respublikasi Prezidenti Serjo 
Mattarellaning mamlakatimizga rasmiy 
tashrifi davom etmoqda.

Ziyodulla JONIBEKOV,
Ikrom AVVALBOYEV,

OʻzA muxbirlari

TIBBIYOT XODIMLARI KUNI 
MUNOSABATI BILAN SOHA 

XODIMLARIDAN BIR GURUHINI 
MUKOFOTLASH TO‘G‘RISIDA

O‘ZBEKISTON SOG‘LIQNI SAQLASH SOHASI XODIMLARIGA Oʻzbekiston Respublikasi 
Prezidentining
F A R M O N I Hurmatli tibbiyot xodimlari!

Avvalo, oʻz hayotini el-yurt salo­
matligini asrashdek olijanob ishga 
bagʻishlab kelayotgan siz, azizlarni 
qutlugʻ kasb bayramingiz — Tibbiyot 
xodimlari kuni bilan samimiy mubo­
rakbod etaman.

Biz Yangi Oʻzbekistonda inson 
qadri va manfaatlarini taʼminlashni 
oʻz oldimizga ezgu maqsad qilib 
qoʻygan ekanmiz, bu yoʻlda xalqimiz 
salomatligini mustahkamlash eng 
muhim vazifalarimizdan biri boʻlishi 
tabiiydir.

Ayni shu maqsadda keyingi yillarda 
Oʻzbekiston sogʻliqni saqlash tizimi 
tubdan isloh qilinmoqda. Sohaning 
moddiy-texnik bazasi, kadrlar salohi­
yati mustahkamlanmoqda. Tizimga 
ilgʻor davolash va diagnostika usullari, 
innovatsion texnologiyalar keng tatbiq 
etilmoqda.

Ana shunday saʼy-harakatlarimiz 
tufayli birlamchi va malakali tibbiy 
xizmatlar aholining keng qatlamlariga 
kirib bormoqda. Buning tasdigʻini shu 
yilning oʻzida joylarda 22 ta oilaviy po­
liklinika, 

93 ta oilaviy shifokorlik punkti va 
394 ta mahalla tibbiyot punkti tash­

kil etilib, birlamchi tibbiy xizmatlar 2 
million 100 ming nafardan ziyod aho­
liga yaqinlashtirilgani misolida yaqqol 
koʻrish mumkin.

Bu haqda soʻz yuritganda, 8 mil­
lion 600 ming nafar aholi profilak­
tik tibbiy koʻrikdan oʻtkazilib, ular-
ning 685 ming nafari ambulator, 72 
ming nafari esa statsionar sharoitda 
sogʻlomlashtirilgani, skrining tekshiruv-
lari orqali 167 ming nafar yurtdoshi­
mizda yurak-qon tomir, 52 ming na­
farida qandli diabet kasalligi aniqlanib, 
ularning salomatligini tiklash choralari 
koʻrilganini taʼkidlash lozim.

Ayniqsa, tugʻma yurak nuqsoni 
boʻlgan 2 ming nafar bolaning dav­
lat hisobidan operatsiya qilingani 
yosh avlodga mehr va gʻamxoʻrlik 
koʻrsatishning yana bir yorqin namu­
nasi boʻldi.

Sohaga davlat tibbiy sugʻurtasi va 
raqamlashtirish mexanizmlari bilan 
birga xususiy tibbiyot muassasalari 
faoliyati ham keng joriy etilmoqda. 
Shifoxonalarni zamonaviy transport 
va tibbiy jihozlar bilan taʼminlash dara­
jasi keskin yaxshilanmoqda.

Aynan ana shunday oʻzgarishlar, 
jonkuyar shifokorlar, yuqori malakali 
tibbiyot mutaxassislari, hamshi­
ralarning mashaqqatli mehnati tufayli 
yuqori texnologik jarrohlik operatsi­
yalari nafaqat poytaxtimiz va vilo-
yatlar markazlarida, balki tumanlarda 
ham muvaffaqiyatli oʻtkazilmoqda va 
minglab bemorlar oʻz dardiga shifo 
topmoqda. 

Soha xodimlari mehnatini 
ragʻbatlantirish, ish haqini oshirish 
doimo eʼtiborimiz markazida boʻlib kel­
moqda. Soʻnggi 7 yilda ushbu tizimda 
samarali xizmat qilib kelayotgan yurt­
doshlarimizdan 727 nafari Vatani­
mizning faxriy unvon, orden va medal­
lari bilan taqdirlandi.

Bugungi bayram munosabati bilan 
ularning safiga yana koʻplab tibbiyot 
xodimlari qoʻshilganini alohida qayd 
etmoqchiman. Fursatdan foydalanib, 
ushbu fidoyi yurtdoshlarimizni yuksak 
mukofotlar bilan tabriklab, barchasiga 
oʻzimning chuqur hurmatim va ezgu 
tilaklarimni bildiraman.

Aziz doʻstlar!
Biz “Oʻzbekiston — 2030” strategi­

yasi doirasida tibbiyot sohasida ham 
ulkan oʻzgarishlarni amalga oshirishni 
reja qilganmiz. Jumladan, aholi ning 
oʻrtacha umr koʻrish davomiyligini 78 
yoshga yetkazish, buning uchun tib­
biyotga yoʻnaltiriladigan mablagʻlar 
hajmini 2 barobar oshirish, onko-
logiya, yurak-qon tomir, diabet va 
nafas yoʻllari kasalliklari boʻyicha 
erta oʻlimni 2,5 barobar kamaytirish, 
Oʻzbekistonni sil xastaligidan xoli 
mamlakatga aylantirish ustuvor vazi­
famiz boʻladi.

Shuningdek, 350 ming nafar diabet 
va 1 million 500 ming nafar yurak-qon 
tomir kasalligi bilan ogʻrigan bemorlar­

ni davolash, tibbiy yordamga muhtoj 
aholining 70 foiz murojaatlarini birlam­
chi boʻgʻinning oʻzida hal etish, be­
morlarni gemodializ oʻrinlari bilan toʻliq 
qamrab olish boʻyicha ham amaliy ish­
larni boshlaymiz.

Aholi oʻrtasida mustahkam salo­
matlik garovi boʻlgan sogʻlom turmush 
tarzini shakllantirish, jismoniy tarbiya 
va sportni rivojlantirishga ham alohida 
eʼtibor qaratiladi.

Qadrli tibbiyot xodimlari!
Barchamiz birgalikda harakat qilib, 

tibbiyot sohasini chinakam xalqchil 
tizimga aylantirish boʻyicha oldimizda 
turgan ulkan vazifalarni albatta muvaf­
faqiyatli ado etamiz.

Oʻz qasamyodiga, kasbi va burch­
iga sadoqat bilan mehnat qilayotgan, 
Abu Ali ibn Sinodek buyuk ajdod­
larimiz anʼanalarining davomchilari 
boʻlgan siz, azizlar bundan buyon ham 
shu ezgu yoʻlda bor bilim va tajriban­
gizni safarbar etasiz, deb ishonaman.

Sizlarni Tibbiyot xodimlari kuni bi­
lan yana bir bor chin dildan tabriklab, 
gʻoyat sharafli va masʼ uliyatli faoliyat­
ingizda sihat­ 

salomatlik, yutuq va omadlar, 
 oilaviy baxt­saodat tilayman.

Shavkat MIRZIYOYEV,
O‘zbekiston Respublikasi 

Prezidenti

Oʻzbekiston Respublikasi Prezidenti 
Matbuot xizmati surati.

Mamlakatimizda sogʻliqni saqlash 
tizimini xalqaro standartlar asosida ri­
vojlantirish, tibbiy xizmat koʻrsatish 
sifatini oshirish, aholi salomatligini 
 ishonchli muhofaza qilish borasidagi 
koʻp yillik samarali mehnati, sohani 
tubdan isloh etishga qaratilgan das­
turlar ijrosini muvaffaqiyatli taʼminlash, 
zamonaviy davolash usullarini amali­
yotga keng tatbiq etish, jamiyatda 
sogʻlom turmush tarzini mustahkam-
lashga qoʻshgan munosib hissasi, 
yuqori malakali kadrlarni tayyorlash 
yoʻlidagi katta xizmatlari hamda ijti­
moiy hayotdagi faol ishtiroki uchun 
quyidagilar faxriy unvon, orden va 
medallar bilan mukofotlansin:

“O‘zbekiston Respublikasida 

xizmat ko‘rsatgan 

sog‘liqni saqlash xodimi” 

faxriy unvoni bilan

Azizov Sabit Kurbanovich — Res-
publika ixtisoslashtirilgan nefrologiya 
va buyrak transplantatsiyasi ilmiy-
amaliy tibbiyot markazining 1­gemodi­
aliz boʻlimi mudiri

Nuraliyeva Gulnoza Sagdullayev-
na — Respublika maxsus 1-Zangiota 
shifoxonasi bosh pediatri

UMUMIY ALOQALARIMIZ UZOQ TARIXDAN 

BUGUNGI AMALIY HARAKATLARGA KO‘CHMOQDA

ITALIYA PREZIDENTI O‘Z TASHRIFI 

BILAN MARKAZIY OSIYOGA DARVOZA 

BO‘LGAN O‘ZBEKISTONGA ALOHIDA 

E’TIBOR QARATMOQDA

Italiya elchisi Agostino Pinna:

Nashrda Oʻzbekistonning Lombardiya va Li­
guriyadagi faxriy konsuli Massimo Pollio bilan 
Oʻzbekiston va Italiya oʻrtasidagi hamkorlikning 
holati va istiqbollari, mamlakatimiz salohiyati 
hamda sayyohlik imkoniyatlariga bagʻishlagan 
batafsil intervyu bosilgan.

Ushbu mamlakatdagi yetakchi “Agenzia Nova” 
axborot agentligining “Nova News” onlayn nashri 
Italiya Respublikasi rahbarining Oʻzbekistonga 
tashrifi doirasida imzolanishi rejalashtirilgan huj­
jatlar toʻplami toʻgʻrisidagi maqolani eʼlon qildi.

“Serjo Mattarella Oskar Luidji Skalfaro 
tashrifidan soʻng 1997-yildan buyon Marka­
ziy Osiyoning ushbu davlatiga tashrif buyur­
gan birinchi Prezident boʻladi, — deb yozgan 
elektron nashr. — U oʻzbekistonlik hamkasbi 
Shavkat  Mirziyoyev bilan ikki tomonlama 
uchrashuv oʻtkazadi. Oʻz navbatida, Serjo 
Mattarella uni yozda Kvirinal saroyida qabul 
qilgan edi”.

Maqolada Serjo Mattarellaning tashrifi joriy 
yilning iyun oyida Strategik sheriklik munosabat­
larini oʻrnatish toʻgʻrisidagi qoʻshma deklaratsiya-
ning qabul qilinishi natijasida tubdan oʻzgargan 
Italiya va Oʻzbekiston aloqalariga yanada turtki 
berishi taʼkidlangan. Bu siyosiy, savdo-iqtisodiy, 
harbiy, madaniy va turizm sohalarida hamkor­
likni mustahkamlashni, shuningdek, ikki yilda 
bir marta tashqi ishlar vazirlari yoki ularning 
oʻrinbosarlari hamraisligida ikki tomonlama mu­
nosabatlar, shuningdek, oʻzaro manfaatli global 
va mintaqaviy muammolarni muhokama qilish 
uchun strategik muloqot oʻrnatishni nazarda 
tutadi.

“2022-yilda Italiya Markaziy Osiyodagi 
ushbu davlatning Yevropadagi ikkinchi savdo 
sherigi boʻldi. Ikki mamlakat oʻrtasidagi oʻzaro 
savdo hajmi 535 million yevrodan oshdi, bu 
oʻtgan yildagiga nisbatan 32 foiz koʻp. Avvalgi 
yilda ushbu koʻrsatkich 400 million dollardan 
sal koʻproqni tashkil qilgan”, deyiladi maqo­
lada.

Taʼkidlanishicha, Italiya Oʻzbekiston bilan alo­
qalarni mustahkamlash orqali Markaziy Osiyo 
mintaqasiga eʼtiborni kuchaytiradi. 

Italiyaning yetakchi “Giornale Diplomatico” 
onlayn gazetasida “Oʻzbekiston: Prezident Mat­
tarellaning tashrifi oʻzaro munosabatlardagi yan­
gi qadam” sarlavhali maqola eʼlon qilindi. 

Oʻzbekistonning Florensiyadagi faxriy konsuli 
Leonardo Komuchchi qalamiga mansub maqo­
lada tashrifning ahamiyati va Markaziy Osiyo 
davlatining roli taʼkidlangan.

Muallif Prezident Shavkat Mirziyoyevning 
joriy yil iyun oyida Rim va Milanga tashrifi, oliy 
darajadagi siyosiy va ishbilarmonlik uchrashuv­
lari, shuningdek, strategik sheriklik toʻgʻrisidagi 
bitim imzolangandan soʻng Oʻzbekiston Italiya-
ning yaqin hamkorlaridan biriga aylanganini alo­
hida qayd etgan. Prezident Serjo Mattarella oʻz 
tashrifi bilan Markaziy Osiyoga darvoza boʻlgan 
ushbu davlatga alohida eʼtibor qaratmoqda, de-
yiladi maqolada.

“Oʻzbekiston, albatta, italyan kompaniyalari 
uchun juda qiziq va muhim bozor. Mamlakatda 
35 milliondan ortiq aholi istiqomat qiladi, 2035-yil­
ga kelib, ularning soni 50 millionga yetishi mum­
kin. Mamlakat aholisining asosini yoshlar tashkil 
qiladi. Oʻzbekiston iqtisodiyoti jadal oʻsib bor­
moqda. Bu davlat, shuningdek, siyosiy jihatdan 
ham barqaror. Bu Shavkat Mirziyoyev iqtisodiy 
sohada ham, fuqarolik huquqlari sohasida ham 
islohotlarni oqilona boshlagan va muvaffaqiyatli 
odimlayotgan prezidentlik respublikasidir”, deb 
taʼkidlagan faxriy konsul.

Leonardo Komuchchi, shuningdek, Italiya 
Yevroosiyo mintaqasida, ayniqsa, dunyoning 
boshqa mintaqalariga nisbatan barqarorlikni, 
shuningdek, iqtisodiy nuqtayi nazardan dina-
miklikni koʻrsatayotgan Oʻzbekistonda tobora 
koʻproq ishtirok etishi kerak, degan fikrni ilgari 
surgan. “Mamlakatda amalga oshirilayotgan 
yirik qonunchilik oʻzgarishlarining hayotga 
muvaffaqiyatli tatbiq etilishi natijasida yuzaga 
kelgan xavfsizlik investitsiya va sanoatni rivoj­
lantirish imkoniyatlarini kengaytirmoqda”, deb 
yozgan u. 

“Dunyo” AA
           Rim

Italiya ommaviy axborot vositalari 
Prezident Serjo Mattarellaning Oʻzbekistonga 

rasmiy tashrifini keng yoritmoqda
Italiyaning eng qadimiy nashrlaridan biri — “Il Giornale dʻItalia” gazetasi 9-noyabr 
kuni Italiya Prezidentining Oʻzbekistonga rasmiy tashrifi boshlangani haqida yozdi. 

Unda Oʻzbekiston Prezidenti bilan ikki tomonlama muzokaralar, shuningdek, Toshkent 
shahridagi Turin politexnika universiteti filiali faoliyati bilan tanishuvni oʻz ichiga 

olgan tashrif dasturi taqdim etilgan. Shuningdek, Italiya Prezidenti Samarqand va Xiva 
shaharlarida boʻlib, Oʻzbekistonning madaniy-tarixiy merosi bilan tanishishi haqidagi 

maʼlumotlar mushtariylar eʼtiboriga havola qilingan.

TIBBIYOT XODIMLARI KUNI MUNOSABATI 

BILAN SOHA XODIMLARIDAN BIR GURUHINI 

MUKOFOTLASH TO‘G‘RISIDA

Oʻzbekiston Respublikasi Prezidentining
F A R M O N I

O‘zbekiston Respublikasi
            Prezidenti                               SH. MIRZIYOYEV

Toshkent shahri, 
2023-yil 10-noyabr

Boshlanishi 1-betda

Italiya Prezidenti Serjo Mattarellaning Oʻzbekistonga tashrifi arafasida 
“Dunyo” AA muxbiri ushbu mamlakat elchisi Agostino Pinna bilan suhbatlashdi.

YANGI O‘ZBEKISTON

— Janob elchi, bilamizki joriy 
yilning 7-9-iyun kunlari Italiyaga 
Oʻzbekiston Prezidenti Shavkat 
 Mirziyoyevning tarixiy tashrifi amalga 
oshirilgan edi. Siz Italiya rahbarining 
Oʻzbekistonga javob tashrifidan ni-
malarni kutyapsiz?

 — Oʻzbekiston Prezidenti Shavkat 
Mirziyoyevning Italiyaga tashrifi juda 
samarali boʻlgan edi. Tashrif davomida 
muhim shartnomalar imzolandi. Eng 
asosiysi, mamlakatlarimiz oʻrtasida 
Strategik sheriklik munosabatlarini 
oʻrnatish toʻgʻrisidagi qoʻshma deklaratsi­
ya imzolangani boʻldi. Bundan tashqari, 
11 ta muhim hujjatning imzolanishi, tash-
rif doirasida biznes forum oʻtkazilishi ham 
alohida ahamiyat kasb etdi. 

Hamkorlik aloqalari kuchayib borayot­
gani va samarali natijalarga erishayotga­
nimiz oʻzaro tashriflarga yoʻl ochmoqda. 
Shu oʻrinda Oʻzbekistonning tobora oshib 
borayotgan mavqei mamlakatingizni Itali­
ya uchun yanada muhim davlatga aylan­
tirmoqda. Shuningdek, biz Oʻzbekistonda 
investorlarimiz, kompaniyalarimiz uchun 
keng imkoniyatlarni koʻryapmiz. Ayni 
paytda Oʻzbekistonni barqarorlik, tinch­
likni taʼminlovchi, xalqaro munosabat­
larda ana shu qadriyatlarni doimo qoʻllab-
quvvatlab kelayotgan davlat sifatida 
yuksak qadrlaymiz.

— Oʻzbekiston — Italiya muno-
sabatlarining bugungi holati va is-

tiqbollari haqidagi fikrlaringiz bilan 
oʻrtoqlashsangiz. Oʻzaro hamkor-
lik salohiyatidan samarali foydala-
nish uchun nima qilish kerak, deb 
oʻylaysiz? 

— Ha, oʻrtamizdagi munosabatlarni 
mustahkamlash uchun erishilgan ham­
korlik darajasini saqlab qolish va yana­
da rivojlantirish zarur. Bugungi kunda 
savdo-iqtisodiy aloqalar jadal kengayib, 
oʻzaro tovar ayirboshlash hajmi yildan-
yilga oshib borayotganini koʻrib turib­
miz. Bu mamlakatlarimiz oʻrtasidagi 
savdo­iqtisodiy aloqalar yaxshi rivojla­
nayotganining yorqin dalilidir. Biz dav­
latlarimizning turli vazirlik va idoralari 

oʻrtasidagi doimiy aloqalarni yoʻlga 
qoʻyishimiz, oʻzaro manfaatli loyihalarni 
muhokama qilishni kengaytirishimiz 
kerak. Mamlakatlarimiz oʻrtasida imzo-
langan deklaratsiyaning maqsadlaridan 
biri ham strategik sheriklik va muloqotni 
yaratishdan iborat.

— Oʻzbekistonda amalga oshirila-
yotgan keng koʻlamli islohotlar, mam-
lakatimizning zamonaviy rivojlanishi, 
bu yerda yaratilgan sarmoyaviy muhit, 
shuningdek, ikki davlat oʻrtasidagi 
munosabatlarni yanada rivojlantirish 
uchun ochilayotgan imkoniyatlarni 
qanday baholaysiz?

— Oʻzbekistonning farovonlik yoʻlidan 
olgʻa intilayotganini yuksak qadrlaymiz. 
Oʻtgan bir necha yil davomida islohot­
lar dasturining samaralarini kuzatdik va 
guvohi boʻldik. Italiya  Prezidenti Serjo 
Mattarellaning  Oʻzbekistonga tashrifi 
mamlakatni yanada obod va taraqqiy 
etgan davlatga aylantirish yoʻlidagi saʼy-
harakatlarga yuksak baho berishimiz 
hamda unga boʻlgan qiziqishimizning 
tasdigʻidir.

— Oʻzbekiston va Italiya 
oʻrtasidagi hamkorlikning yangi 
yoʻnalishlaridan biri bu — mam-
lakatimizda yangi qishloq xoʻjaligi 
ekini — zaʼfaron yetishtirish. Maz-
kur jabhadagi hamkorlik istiqbolla-
rini qanday baholaysiz?

— Men ham bu loyiha bilan yaqin­

dan tanishman. Ushbu loyiha yaxshi 
natijalar berayotgani va shu asnoda 
kengayib borayotganini koʻryapmiz. 
Demak, bu qishloq xoʻjaligidagi ham­
korlikning muvaffaqiyatli ekanligining 
belgisidir. Hozirgi kunda ushbu sohada 
hamkorlikdagi yangi loyihalar muho­
kama qilinmoqda. Biz Oʻzbekistonning 
bu boradagi imkoniyatlari kengligini 
yaxshi bilamiz. Sentabr oyida Samar­
qandda oziq-ovqat xavfsizligi boʻyicha 
boʻlib oʻtgan xalqaro anjumanda Ita-
liya qishloq xoʻjaligi vaziri ishtirok etdi. 
Qishloq xoʻjaligi sohasidagi hamkorlikni 
kengaytirish va shunga oʻxshash yangi 
loyihalarni yoʻlga qoʻyish ustida muzo­
karalar qizgʻin davom etmoqda.

— Iqtisodiy hamkorlikni yanada 
kengaytirishda yana qaysi istiqbolli 
yoʻnalishlarni taʼkidlagan boʻlar edingiz?

— Avvalo, energiya sohasini aytishim 
mumkin. Neft va gaz sohasida Italiya 
texnologiyasi dunyodagi eng yaxshilari­
dan biri. Demak, ushbu jabha ham ham­
korligimizning muhim yoʻnalishlaridan biri 
boʻla oladi. Bundan tashqari, avtomobil­
sozlikda, qurilish, arxitektura, restavratsi­
ya sohasida ham imkoniyatlar mavjud. 
Ularning baʼzilarida allaqachon Italiya 
kompaniyalari ishlamoqda. Shu oʻrinda 
toʻqimachilik ham muhim yoʻnalish ekani­
ni yodda tutish kerak. 

— Taʼlim sohasidagi hamkorlikning 
holatini qanday baholaysiz?

— Albatta, taʼlim ham aloqalarimiz 
yaxshi rivojlanayotgan va kengayib bo­
rayotgan muhim soha. Masalan, Turin po­
litexnika universiteti bilan hamkorlik nati­
jasida oʻzbek talabalari oʻzlari foydalanishi 
mumkin boʻlgan diplomga ega boʻlyapti. 
Shuningdek, ushbu diplom Yevropada tan 
olinadi. Yana bir loyiha Piza universiteti 
filialining ochilishidir. Mazkur loyiha ham 
xuddi shunday, yaʼni diplomlarni birga­
likda tan olish konsepsiya asosida faoliyat 
koʻrsatadi. Professor-oʻqituvchilar va tala­
balar almashinuvini rivojlantirish, yanada 
yirik loyihalarni amalga oshirish ustida ish­
layapmiz. Shuni aytishim mumkinki, taʼlim 
sohasi oʻzaro hamkorligimizning juda is­
tiqbolli yoʻnalishidir.

— Bizga maʼlumki, Rim ham, 
Oʻzbekistonning hozirgi hududi ham 
insoniyat sivilizatsiyasining muhim 
markazlaridan biri boʻlgan. Mam-
lakatimizdagi uch yillik faoliyatingiz 
davomida ikki millat tarixiy ildizlari-
ning zamonaviy madaniy-gumanitar 
munosabatlarni mustahkamlashga 
qaratilgan qanday voqealarning gu-
vohi boʻldingiz?

— Albatta, madaniyat ham hamkor­
likning muhim sohasi, chunki bizda, 
umumiy qadimiy tarixiy meros mavjud. 
Shunday ekan, Samarqand viloyati va 
Qoraqalpogʻiston Respublikasida oʻzbek 
restavratorlarini tayyorlash markazla­
rini tashkil qilyapmiz. Bir necha hafta 
oldin elchixona binosida Marko Pologa 
bagʻishlangan koʻrgazmani ochdik. Ush­
bu koʻrgazmada oʻzbek rassomlari va 
ustalari tomonidan yaratilgan bir qancha 
ijodiy ishlarni namoyish etdik. Bilamizki, 
Marko Polo Samarqandda va Buxoroda 
boʻlgan, oʻz asarlarida ikki shaharni tas­
virlab bergan. Bu ham bizning koʻp yil­
lik munosabatlarimiz ramzidir, bugungi 
kunda biz buni ushbu asarlar orqali bilib 
olishimiz mumkin.

Shuning uchun, bizning umumiy alo­
qalarimiz uzoq tarixdan bugungi zamo­
naviy munosabatlarga koʻchib, unga 
yanada kuch bermoqda.

“Dunyo” AA

“Mehnat shuhrati” 
ordeni bilan

Maxmudova Sanobar Yusupovna — Pax­
tachi tumani tibbiyot birlashmasining tugʻuruq 
boʻlimi akusher-ginekologi, Samarqand viloyati

Shek Aleksandr Borisovich — Respub­
lika ixtisoslashtirilgan kardiologiya ilmiy­amaliy 
tibbiyot markazining yurak ishemik kasalliklari 
laboratoriyasi mudiri

I darajali “Sog‘lom avlod uchun” 
ordeni bilan

Mamanazarov Kurban Mamarajabovich — 
Toshkent tibbiyot akademiyasining Termiz filiali 
travmatologiya, ortopediya, xalq tabobati jar­
rohligi, neyrojarrohlik, anesteziologiya va tez 
tibbiy yordam kafedrasi assistenti, Surxondaryo 
viloyati

Eminov Baxodir Joʻrayevich — Respub­
lika shoshilinch tibbiy yordam ilmiy markazining 
Fargʻona filiali bolalar reanimatsiyasi boʻlimi 
anesteziolog-reanimatologi, Fargʻona viloyati

II darajali “Sog‘lom avlod uchun” 
ordeni bilan

Jabbarov Ashir Norqobilovich —  Qamashi 
tumani tibbiyot birlashmasining “Chim” filiali 
shifoxonasi rahbari, Qashqadaryo viloyati

Qosimova Dinoraxon Siddiqovna — 
Chortoq tumani tibbiyot birlashmasining  bolalar 
boʻlimi mudiri, Namangan viloyati

Moʻydinova Dilbarxon Usarboyevna — 
Buloqboshi tumanidagi “Mayariq” oilaviy shifo­
korlik punkti hamshirasi, Andijon  viloyati

Xujayev Nuriddin Xurramovich —  Jomboy 
tumani tibbiyot birlashmasining bolalar boʻlimi 
mudiri, Samarqand viloyati

II darajali “Salomatlik” 
ordeni bilan

Aliyev Sherzod Maxmudjanovich — 
 Akademik V.Vohidov nomidagi Respublika ix­
tisoslashtirilgan xirurgiya ilmiy­amaliy tibbiyot 
markazining kattalar kardioxirurgiyasi boʻlimi 
mudiri

Axmadaliyeva Xurshida Muxamadaliyev-
na — Oqoltin tumani tibbiyot birlashmasining 
terapiya boʻlimi mudiri, Sirdaryo  viloyati

Bobokeldiyeva Xamida Ergashevna — 
Jizzax viloyati yuqumli kasalliklar shifoxonasi-
ning boks-brutsellyoz boʻlimi mudiri

Yernazarov Oralbay — Moʻynoq tumani tib­
biyot birlashmasining shoshilinch qabul boʻlimi 
terapevti, Qoraqalpogʻiston Respublikasi

Karimov Murodulla Yuldashevich — Tosh­
kent tibbiyot akademiyasining travmatologiya, 
ortopediya va harbiy dala jarrohligi kafedrasi 
mudiri

Molayxanov Rustam Xudayberganovich — 
Toshkent shahridagi 4-klinik shifoxonasining jar­
rohlik boʻlimi shifokori

Nurillayeva Marifat Tagʻayevna —  Navoiy 
viloyati endokrinologiya dispanseri endokri­
nologi

Roʻziyeva Aziza Komunarovna — Olot 
 tumani koʻp tarmoqli markaziy poliklinikasi kar­
diologi, Buxoro viloyati

Salomova Raʼno Xayrullayevna — Boʻka 
tumanidagi 10-oilaviy poliklinikasi oilaviy shifo­
kori, Toshkent viloyati

Tajiyeva Nargiza Oʻrinboyevna — 
Qoʻshkoʻpir tumani koʻp tarmoqli poliklinikasi 
patronaj hamshirasi, Xorazm viloyati

Tojiboyev Akmalxon Abduraxma-
novich — Respublika ixtisoslashtirilgan 
onkologiya va radiologiya ilmiy­amaliy tib­
biyot markazining Namangan filiali jarrohlik 
boʻlimi mudiri, Namangan viloyati

Tojiyev Shomurod Musurmonovich — 
 Yakkabogʻ tumani tibbiyot birlashmasining jarroh­
lik boʻlimi mudiri, Qashqadaryo viloyati

Toʻxtayev Tojidin Parpiyevich — 
 Oltinkoʻl tumani tibbiyot birlashmasi bosh feld­
sheri, Andijon viloyati

“Do‘stlik” ordeni bilan

Berdiyev Axmad Niyozmaxmadovich — 
 Sariosiyo tumanidagi “Guliston” oilaviy shifokor­
lik punktining “Karsh” togʻli hududi patronaj feld­
sheri, Surxondaryo viloyati

Jumanazarova Asilxon Dovulbayevna — 
Yangiqoʻrgʻon tumani tibbiyot birlashmasining 
“Nanay” hududiy boʻlimi bolalar shifokori, Na­
mangan viloyati

Malkova Yelena Mixaylovna — 
 “Oʻzbekiston temir yoʻllari” aksiyadorlik jami­
yatining Sogʻliqni saqlash xizmati markaziy 
poliklinikasi tibbiy punkti terapevti

Orazaliyev Bazarbay Xaitbayevich — 
 Beruniy tumani tibbiyot birlashmasining jarrohlik 
boʻlimi jarrohi, Qoraqalpogʻiston Respublikasi

Raimjanov Abdulaziz Abduxafizovich —  
Fargʻona shahridagi “ASAF Medical” masʼuliyati 
cheklangan jamiyati rahbari, Fargʻona viloyati

Tashpanbetova Kaljan Kaldibayevna — 
Konimex tumanidagi “Sarjal” oilaviy shifokorlik 
punkti oilaviy shifokori, Navoiy viloyati

“Sog‘lom turmush” 
medali bilan

Akbutayeva Dilfuza Abdumannapovna 
— Respublika bolalar kam invaziv va endo­
vizual xirurgiya ilmiy­amaliy markazi katta 
hamshirasi

Karimov Xusan Raimberdiyevich — 
 Respublika tez tibbiy yordam markazining 
Sirdaryo viloyati filiali haydovchisi

Mustanov Abdusamat Norsaatovich — 
Oʻzbekiston Respublikasi Sanitariya-epide­
miologik osoyishtalik va jamoat salomatligi 
qoʻmitasining Surxondaryo viloyati boshqar­
masi boshligʻi

Nasriyeva Muhabbat Djoʻrayevna — 
 Buxoro tumanidagi 3-oilaviy poliklinikasi katta 
hamshirasi, Buxoro viloyati

Raxmatullayeva Maxbuba Latifovna — 
Yangiyoʻl tumanidagi 72-oilaviy poliklinikasi 
umumiy amaliyot shifokori, Toshkent viloyati

“Shuhrat” medali bilan

Atajanova Zamira Nurullayevna — 
 Ellikqalʼa tumani tibbiyot birlashmasining anes­
teziologiya va reanimatsiya boʻlimi katta ham­
shirasi, Qoraqalpogʻiston Respublikasi

Kuranbayev Rustam Alimovich — Res-
publika tez tibbiy yordam markazining 
 Xorazm viloyati filiali Urganch tumani boʻlimi 
feldsheri

Maxamadaminova Shoira Abduvaliyevna 
— Yunusobod tumanidagi “Otolaringolog” xu­
susiy klinikasi otolaringologi, Toshkent shahri

Moʻminova Adolat Xolmatovna — Zo­
min tumanidagi “Muruvvat” nogironligi boʻlgan 
shaxslar uchun ayollar internat uyi hamshirasi, 
Jizzax viloyati

Ravshanov Sobir Kenjayevich — Res-
publika tez tibbiy yordam markazining Samar­
qand viloyati filiali Narpay tumani boʻlimi hay­
dovchisi

Tojiboyeva Salomatxon Davranboyevna — 
Izboskan tumanidagi “Muruvvat” nogironligi 
boʻlgan shaxslar uchun ayollar internat uyi 
hamshirasi, Andijon viloyati

Ermatov Abdumalik Abduraximovich — 
Furqat tumani tibbiyot birlashmasining travma­
tologiya punkti travmatologi, Fargʻona viloyati

Yakubov Raxim Kamilovich — Toshkent 
davlat stomatologiya institutining bolalar 
yuz-jagʻ jarrohligi kafedrasi professori



Davr nafasi 32023-yil 11-noyabr, 235-son

Binobarin, keyingi yillarda Prezident Shavkat 
Mirziyoyevning qatʼiy siyosiy irodasi hamda odilo­
na tashabbuslari ana shunday ziddiyatli vaziyat­
larni yumshatish, mamlakatlar oʻrtasidagi doʻstona 
aloqalar mustahkamlanishiga xizmat qilmoqda. 
Bu xalqaro minbarlarda, turli xalqaro tadbir va 
uchrashuvlarda nufuzli shaxslar, davlat rahbarlari 
tomonidan yuksak ehtirom va hurmat bilan qayd 
etilmoqda. Uzoqqa bormaylik, 8-9-noyabr kunlari 
Iqtisodiy hamkorlik tashkilotining poytaxtimiz mez­
bonlik qilgan oʻn oltinchi sammitida ishtirokchi dav­
latlar rahbarlari tomonidan aytilgan fikrlar buning 
isboti.  

Sammitda koʻtarilgan masalalar, bildirilgan fikr 
va mulohazalar, amaliy kelishuvlar, tashabbuslar 
faqatgina ushbu davlatlarga daxldor desak, toʻgʻri 
boʻlmaydi. Zero, hozir dunyo integratsiyaga asos-
langan, munosabatlar bir-biri bilan chambarchas 
bogʻliq. Iqtisodiy hamkorlik tashkiloti sammitini 
Toshkent ilk marotaba qabul qilib olishining oʻzi 
bir tarixiy voqea boʻlsa, uning mintaqa iqtisodi-
yoti ravnaqiga qaratilgan mohiyati alohida hodisa 
boʻldi.  

Galdagi sammitga qiziqish ham, tayyorgar­
lik ham yuqori edi. Uning ahamiyati haqida tad­
bir boshlanmasdan oldin muhokamalar avj oldi. 
Mahalliy, tashkilot aʼzosi boʻlgan mamlakatlar 
 ommaviy axborot vositalari qatorida boshqa davlat­
lar nashrlari ham butun sahifalarini Oʻzbekistonga 
bagʻishlangan salmoqli, tahliliy maqolalarga ajrat­
di. Jumladan, Janubiy Kore yaning “The  Korea 
Post” jurnalida IHT bosh kotibi Xusrav Noziriy 
bilan eʼlon qilingan intervyuda bosh kotib IHTni 
yanada rivojlantirish istiqbollari va ushbu jarayon­
da Oʻzbekistonning ishtiroki xususida fikr yuritar­
kan, soʻnggi yillarda mamlakatimizning mintaqaviy 
aloqalarni mustahkamlashda juda faol ekanini ay­
tgan. 

Prezident Shavkat Mirziyoyev tashabbusi bilan 
2022-yil IHT makonida “Oʻzaro bogʻliqlikni mustah­
kamlash yili”, deb eʼlon qilingani ushbu munosa­
batlar mustahkamlanishida muhim omil boʻlganini 
taʼkidlagan.

O‘zbekiston — tashkilotning faol 
ishtirokchisi

Darhaqiqat, Oʻzbekiston IHTning faol va tashab­
buskor mamlakatlaridan biriga aylandi. Aynan dav­
latimiz rahbari tashabbusi bilan tuzilma doirasida 
atrof-muhitni muhofaza qilish, biologik xilma-xillik, 
iqlim oʻzgarishi kabi bir qator yoʻnalishlarda ishlar 
yanada jadallashdi. 

Oʻzbekiston IHT sammitlarida muntazam 
ishtirok etib keladi. Xususan, yaqin yillarga eʼtibor 
qaratadigan boʻlsak, 2021-yildagi oʻn beshinchi 
sammit yakunlari boʻyicha IHTga raislik ilk marota­
ba Oʻzbekistonga oʻtdi. 

Umuman, tashkilotning oʻn beshinchi sammi­
tida Oʻzbekiston tomonidan jami 8 ta dolzarb taklif 
va tashabbus ilgari surilib, ular boshqalar tomoni­
dan toʻliq qoʻllab-quvvatlangani alohida eʼtiborga 
loyiq. Hozirgi kunga qadar ushbu tashabbuslardan 
5 tasi toʻliq bajarilgan boʻlsa, 3 tasi boʻyicha amaliy 
choralar koʻrilmoqda. Yaʼni oʻzaro sarmoyalar oqi­
mini koʻpaytirish va ularni ishonchli himoya qilish, 
sanoat kooperatsiyasini chuqurlashtirishga qaratil­
gan “Yoʻl xaritasi” qabul qilingani, tashkilot ichida 
xalqaro ekolog olimlar va ekspertlar ishtirokida 
yuqori darajadagi doimiy muloqot kengashi tashkil 

Yangi O‘zbekiston yo‘li

IQTISODIY BARQARORLIKKA 
ISHONCHLI HAMKORLIK ORQALI ERISHILADI

IQTISODIY HAMKORLIK TASHKILOTINING TOSHKENTDA BOʻLIB OʻTGAN 
NAVBATDAGI SAMMITI ANA SHU MUNOSABATLARNI 

YANGI BOSQICHGA OLIB CHIQISHI BILAN MUHIM AHAMIYATGA EGA
Bugun dunyo turli qarama-qarshiliklar qarshisida turibdi. 
Murakkab geosiyosiy vaziyat yangi geoiqtisodiy muammolarni 
yuzaga chiqarmoqda. Bu holat Markaziy Osiyoning markazida 
joylashgan va nafaqat ushbu hudud, balki mintaqa va dunyo 
iqtisodiyotida oʻziga xos oʻringa ega boʻlib borayotgan Oʻzbekiston 
uchun alohida ahamiyat kasb etadi. 

Soʻnggi yillarda 
Oʻzbekiston xalqaro va mintaqaviy 
tuzilmalarda, xususan, Iqtisodiy hamkorlik tashkilotida 
masʼuliyatli va tashabbuskor davlat sifatida oʻzini namoyon eta 
boshladi. Bu esa tashkilot doirasida zamonaviy transport va yoʻl 
infratuzilmalari rivojlanishi, xalqaro yuk va yoʻlovchi tashish 
imkoniyatlari kengayishida, umuman, iqtisodiy aloqalar har tomonlama 
mustahkamlanishida katta rol oʻynamoqda. 

Qalandar ABDURAHMONOV, 

etilgani, xavfsiz sayyohlikni rivojlantirish boʻyicha 
umummintaqaviy dastur qabul qilinishi aynan dav­
latimiz rahbari saʼy-harakatlari samarasidir. 

Shuningdek, mintaqada mavjud va yangi 
transport yoʻlaklaridan unumli foydalanish, min-
taqalararo tranzit xablarini tashkil etish, zamo­
naviy transport va yoʻl infratuzilmalarini rivojlanti­
rish ham Oʻzbekiston tashqi siyosatining ustuvor 
yoʻnalishlaridir. 

Bugungi kunda Oʻzbekiston faol, pragmatik 
va koʻp tomonlama tashqi siyosat yuritmoqda. 
Mamlakatimiz tashqi siyosiy faoliyatining muhim 
yoʻnalishi bu uning yaqin atrofidagi davlatlar, shu-
ningdek, nufuzli xalqaro tuzilmalar bilan koʻp to­
monlama hamkorlik qilishidir. Ularning ichida Iqti­
sodiy hamkorlik tashkiloti alohida oʻringa ega.

Iqtisodiy hamkorlik tashkiloti va Oʻzbekiston si­
yosati ana shu jihatlari bilan alohida ajralib turadi. 
Tahlillar jahondagi global inqirozga, geosiyosiy va 
geoiqtisodiy tebranishlarga qaramasdan, tashki­
lotga aʼzo davlatlar iqtisodiyotida barqaror oʻsish 
surʼatlarini koʻrsatayotgani uning Oʻzbekiston va 
mintaqa iqtisodiyoti uchun nechogʻliq ustuvor aha­
miyatga ega ekanini anglatadi.   

Tuzilmaning poytaxtimiz mezbonlik qilgan 
navbatdagi sammiti yuqori tashkilotchilik asosida 
oʻtkazilganini aytib oʻtdik. Lekin uning yakunida 
kelingan xulosalar hammasidan muhim. Zero, 
koʻtarilgan har bir masala va yoʻnalish aʼzo mam­
lakatlar istiqboli, demakki, shu hududda istiqomat 
qilayotgan odamlar farovonligini taʼminlaydi. 

Iqtisodiyotga yo‘naltirilgan kapital 
inson farovonligiga qaratilgan 

harakatdir

Iqtisodiyotga yoʻnaltirilgan sarmoya mohiyati, 
alaloqibat, inson manfaatiga borib taqaladi. Nega 
deganda, iqtisodiy oʻsishning eng muhim jihatlari­
dan biri — aynan inson kapitaliga ega boʻlish va 
undan samarali foydalanishdir. Bu esa mamlakat 
iqtisodiyotining dunyo miqyosidagi oʻrnini belgilab 
beradi. 

Iqtisodiy taraqqiyot va har bir insonning tur­
mush farovonligi inson  kapitaliga bevosita bogʻliq. 
Har qanday resurs singari inson kapitali ham 
koʻpayishi va qadrsizlanishi mumkin. Lekin bugun 
dunyo birinchi omilga katta eʼtibor qaratmoqda. 
Chunki taraqqiyot, kelajak aynan shunga tayanadi. 

Jahon iqtisodiy forumi Garvard universiteti 
va “Mercer Human Resource Consulting” xalqa­
ro konsalting kompaniyasi bilan hamkorlikda 
2013-yildan boshlab Inson kapitalini rivojlantirish 
indeksini eʼlon qilishni boshlagan. Jahon iqtisodiy 
forumi mutaxassislari fikricha, “Inson kapitali glo-
bal iqtisodiy tizimda neʼmatlar yaratish imkonini 
beruvchi bilim va koʻnikmalarga ega insonlardir”.

Jahon banki 2018-yildan xalqaro miqyosda 
mamlakatlarning Inson kapitali indeksi (The  Human 
Capital Index)ni tuzishni boshlagan. 2022-yilda 
ushbu reytingda 83 ta mamlakat qatnashgan.

Indeks mualliflari fikriga koʻra, inson kapitalini 
oʻlchashda “taʼlim olish” bilan bogʻliq yillar soni 
emas, balki real kasbiy malaka egallash imkonini 
beruvchi “koʻnikmalar” muhim ahamiyatga ega.

Shunday qilib, inson kapitali deganda insonni 
taʼlim, sogʻliqni saqlash va madaniyatni rivojlanti­
rishga yoʻnaltirilgan investitsiyalar tufayli shakllana­
digan jamgʻarilgan bilim va koʻnikmalari tushuniladi.

Shu oʻrinda oʻquvchida maqola Iqtisodiy ham­
korlik tashkiloti sammiti va unda Oʻzbekistonning 
ishtiroki haqida boʻla turib, fikrlar nishabi inson 
kapitali tomonga burilib ketayotgani xususida 
savol tugʻilishi mumkin. Fikrimizni asoslaymiz. 
Gap shundaki, bugungi kunda IHTga oʻnta dav­
lat — Ozarbayjon, Afgʻoniston, Eron, Qozogʻiston, 
Qirgʻiziston, Pokiston, Tojikiston, Turkmaniston, 
Turkiya va Oʻzbekiston aʼzo. Ushbu mamlakatlar 
hududi ulkan resurslarga boy. Aholisi soni esa 
yarim milliard kishini tashkil etadi. Bu ham iqti­
sodiy, ham ijtimoiy, ham siyosiy jihatdan juda katta 
resurs va kuch. 

Endi tasavvur qiling, agar ana shu ulkan tabiiy, 
iqtisodiy kuchdan unumli foydalanilsa, investitsiya­
lar toʻgʻri shakllantirilib, oqilona yoʻnaltirilsa, uning 
samarasi bugungi imkoniyatdan, hozirgi salohiyat­
dan bir necha barobar ortib ketadi. Bu mamlakatlar 
kelajagi uchun, odamlar istiqboli uchun juda katta 
va mustahkam zamin yaratadi. 

Yettita muhim tashabbus 

Iqtisodiy hamkorlik tashkilotining oʻn oltinchi 
sammitida Prezidentimiz Shavkat Mirziyoyev 
nutq soʻzladi. Davlatimiz rahbari tashkilot kelajagi 
va ravnaqiga, yaʼni oʻzaro savdoni rivojlantirish, 
transport kommunikatsiya bogʻliqligini kuchayti­
rish, sanoat kooperatsiyasi va ishbilarmonlik alo­
qalarini faollashtirish, “yashil” energetika, iqlim 
oʻzgarishlari, turizm hamda madaniy-gumanitar 
hamkorlikka doir yettita muhim tashabbusni ilgari 
surdi.   

Aytish joizki, ular mamlakatimizda amalga oshi-
rilayotgan islohotlar, tashqi siyosatdagi faoliyat 
bilan hamohang tashabbuslardir. Ularning har biri 
hozirgi paytda qanchalik dolzarb va global ahami­
yatga ega boʻlib borayotgani barchamizga yaxshi 
ayon.  

Oʻzbekistonda ushbu yoʻnalishdagi ishlar, saʼy-
harakatlar izchillik kasb etib bormoqda. Mamlakat­
ning oldiga qoʻygan maqsadlari chakana emas. 
Marra yangi Oʻzbekistonni yaqin kelajakda yaxshi­
lar qatoriga olib chiqish. Bularni oʻz ichiga olgan 
“Oʻzbekiston — 2030” strategiyasi qabul qilingan. 
Unda belgilab olingan barcha — 100 maqsadning 
oʻz oʻrni bor, albatta. Lekin biz quyida mavzuga 
aloqador bir nechtasiga toʻxtalib oʻtishni lozim top­
dik.  

Dastlabki maqsadning mohiyatiga eʼtibor be-
ring: har bir insonga oʻz salohiyatini roʻyobga 
chiqarishi uchun munosib sharoitlarni yaratish. 
Bunda bolalarni maktabgacha taʼlimdan tortib, 
yosh larni kasbga oʻqitish, oliy taʼlim olishlari 
 uchun imkoniyatlar batafsil qayd etilgan. Xususan, 
shu davr ichida yoshlarni oliy taʼlim bilan qam-
rab olish darajasini kamida 50 foizga yetkazish, 
umumiy oʻrta taʼlim tashkilotlarini oliy maʼlumotli 
pedagog kadrlar bilan toʻliq taʼminlash, 30 ta oliy 
taʼlim muassasasining taʼlim dasturlarini xalqaro 
 akkreditatsiyadan oʻtkazish, “Top-500”ga kiradi­
gan xorijiy universitetlar bilan hamkorlikda kamida 
50 ta qoʻshma taʼlim dasturi asosida “ikki diplomli 
tizim”ni joriy etish, 10 ta oliy taʼlim muassasasini 
dunyoning eng nufuzli “Top-1000” oliy taʼlim tash­
kilotlari reytingiga kiri tish, oliy taʼlim muassasala­
rida ilmiy tadqiqotlar natijadorligini oshirish va ilmiy 
salohiyatni 70 foizga yetkazish, iqtisodiyotning eng 
tez oʻsib borayot gan yoʻnalishlarida amaliy tad-
qiqotlarni kuchaytirish, “korxona — oliygoh — ilmiy 
tashkilot” klaster tizimini joriy etish koʻzlangan.

Shuningdek, transport va logistika, qishloq 
xoʻjaligida hosildorlik, energetika, biotexnologiya, 
geologiya va metallni qayta ishlash, mashinasoz­
lik va elektronika yoʻnalishlarida 8 ta ilmiy ishlab 
chiqarish klasteri tashkil etiladi. Yuqorida keltirga­
nimizdek, taʼlim, ilm — kelajak mevasi ekan, ush­
bu maqsadlar bugungi talablarga har tomonlama 
javob beradi. 

Oʻzbekiston 2030-yilga qadar iqtisodiyot hajmi 
2 barobar oshib, “daromadi oʻrtachadan yuqori 
boʻlgan davlatlar” qatoriga olib kiriladi, yalpi ichki 
mahsulot hajmi 160 milliard dollarga va aholi jon 
boshiga daromadlar 4 ming dollarga yetkaziladi. 

“Yashil iqtisodiyot”ga oʻtilib, uning asosi 
boʻlgan qayta tiklanuvchi energiyadan foydalanish 
koʻrsatkichlari keskin oshiriladi. 

Oʻzbekiston Respublikasining global trans­
port-logistika tarmoqlariga integratsiyasi chuqur­
lashtirilib, milliy transport tizimi salohiyati koʻtariladi. 
Tashqi va ichki turizmni rivojlantirish uchun keng 
sharoitlar yaratish orqali sayyohlar soni oshiriladi.

Tashkilotga aʼzo davlatlar iqtisodiyoti bir-biriga 
bogʻliq holda mustahkamlanib boryapti.

Lekin davlatimiz rahbari oʻz nutqida bu natijalar 
qoniqarli emasligiga alohida urgʻu berib, oʻtgan yili 
aʼzo mamlakatlar oʻrtasidagi savdo koʻrsatkichi 
85 milliard dollarni tashkil etib, bu umumiy tashqi 
savdoning atigi 8 foizi ekanini, imtiyozli savdo 
bitimini tuzish boʻyicha koʻp yillik urinishlar kutil­
gan samarani bermayotganini, toʻsiqsiz savdoni 
shakllantirish yoʻlida hali-hamon koʻplab cheklov 
va muammolar saqlanib qolayotganini aytib oʻtdi. 
Shu bois, barchani ekspertlar tomonidan ishlab 
chiqilgan Iqtisodiy hamkorlik tashkiloti doirasida 
savdoni soddalashtirish toʻgʻrisidagi bitimni qabul 
qilishga chaqirdi. 

B u n ­
dan tashqari, tashki­
lotga aʼzo davlatlarning aksariyati den­
gizga toʻgʻridan-toʻgʻri chiqish imkoniyatiga ega 
emas. Osiyo -Tinch okeani, Janubiy Osiyo, Yaqin 
Sharq va Yevropa mintaqalarining yirik bozorlari 
bilan bogʻlaydigan va bizning hududlarimiz orqali 
oʻtadigan transkontinental transport yoʻlaklari sa­
lohiyatidan toʻliq foydalanish zarurligi qayd etildi.

Kelgusida “Xitoy — Qirgʻiziston — Oʻzbekiston” 
va Transafgʻon multimodal yoʻllarining ishga tu-
shirilishi barcha aʼzo davlatlar manfaatlariga toʻla 
mos keladi. 

Shu bilan birga, milliy energetika strategiyalarini 
uygʻunlashtirish, mintaqalararo energiya resursla­
rini uzatish tarmoqlarini rivojlantirish, “yashil” ener­
getika texnologiyalarini keng joriy etishning aha­
miyati tobora ortib borayotgani alohida taʼkidlandi. 

Sanoat kooperatsiyasini rivojlantirish, iqlim 
oʻzgarishiga, turizm va madaniy-gumanitar so­
halarga doir tashabbuslar ham aʼzo davlatlarning 
iqtisodiy aloqalarini yanada mustahkamlash baro­
barida, doʻstona munosabatlarni yanada yaqin­
lashtirishi bilan ahamiyatlidir.

Mushtarak maqsad  va 
boy tarix — rivojlanishning 

asosiy jihati

Aytish joizki, Iqtisodiy hamkorlik tashkilotiga 
aʼzo davlatlarni iqtisodiy aloqalardan tashqari, boy 
tarix, umumiy din, oʻxshash madaniyat,  sanʼat 
ham birlashtirib turadi. 

Shu bilan birga, aʼzo davlatlar hududiy jihat­
dan ham bir­biriga yaqin. Mana shu omillarning 
oʻziyoq, hamkorlikni yanada mustahkamlash va 
yangi­yangi qirralarni yuzaga chiqarish uchun 
katta imkoniyatdir. Zero, davlatimiz rahbari taʼbiri 
bilan aytganda, yaqin va yaxshi qoʻshni boʻlgan 
mamlakatlar iqtisodiyoti bir-birini toʻldiradi. Umu­
miy savdo-transport koridorlari va energetika tar­
moqlari davlatlarni uzviy bogʻlaydi.  

Tashkilotning ilk nomi “Mintaqaviy hamkorlikni 
rivojlantirish” boʻlib, Turkiya, Eron va Pokiston 
davlatlari tomonidan 1964-yilda tashkil etilgan. XX 
asrning 70 yillariga kelib, ichki savdoning susayib 
ketishi uning faoliyati toʻxtatishga sabab boʻlgan. 
1985-yilda “Iqtisodiy hamkorlik tashkiloti” nomi 
ostida oʻz faoliyatini qaytadan boshlagan tuzilma 
hozirgi koʻrinishga 1992-yil  28-noyabrdagi fav-
qulodda yigʻilishdan soʻng erishdi. Pokiston poy­
taxti Islomobodda boʻlgan yigʻilishda Afgʻoniston, 
Oʻzbekiston, Turkmaniston, Ozarbayjon, 
Qirgʻiziston, Tojikiston va Qozogʻiston tashqi ishlar 
vazirlari qatnashgan hamda davlatlar tashkilotga 
aʼzo boʻlgan.

Tashkilotning asosiy maqsadlari oʻlaroq, faoli­
yati savdo-sotiq aloqalarini kengaytirish, har bir 
aʼzo mamlakatda aholi turmush tarzini yanada 
yaxshilash hamda iqtisodiy oʻsishni taʼminlashga 
qaratilgan. Shuningdek, aʼzo mamlakatlarning 
madaniy aloqalarini yuksaltirish ham tashkilotning 
asosiy maqsadi hisoblanadi. 

Soʻnggi yillarda Oʻzbekiston xalqaro va min-
taqaviy tuzilmalarda, xususan, Iqtisodiy hamkorlik 
tashkilotida masʼuliyatli va tashabbuskor davlat si­
fatida oʻzini namoyon eta boshladi. Bu esa tashki­
lot doirasida zamonaviy transport va yoʻl infratuzil­
malari rivojlanishi, xalqaro yuk va yoʻlovchi tashish 
imkoniyatlari kengayishida, umuman, iqtisodiy alo­
qalar har tomonlama mustahkamlanishida katta 
rol oʻynamoqda. 

Toshkentda boʻlib oʻtgan tarixiy sammit 
kelishuv lari va Prezidentimiz nutqida belgilangan 
vazifalar, Iqtisodiy hamkorlik tashkilotini samarali 
va taʼsirchan tuzilmaga aylanishi, koʻpqirrali alo­
qalar sifat jihatdan yangi bosqichga koʻtarilishiga 
xizmat qiladi.

YANGI O‘ZBEKISTON

2023-yil 11-noyabr, 235-son

jarayon

Kasaba uyushmalarini bejiz xalqchil tuzilma deyishmaydi. 
Ezgu gʻoyalari, amaliy ishlari bilan jamiyatimiz hayotiga 
gʻoyat yaqin, eʼtibor va gʻamxoʻrligini bugun har bir jamoa, 
har bir ishchi-xodim va mutaxassis his qilib yashamoqda. 

Bu raqobatga dosh berish, milliy mah­
sulotlarimiz talabgirligini oshirish, xalqaro 
standartlarga mos oziq­ovqat mahsulot­
lari yetishtirish esa sohani tubdan rivoj­
lantirishga borib taqaladi. Gap iqtisodi­
yotimizning eng muhim yoʻnalishlaridan 
biri boʻlgan qishloq xoʻjaligini zamonaviy-
lashtirish haqida boryapti. Biz hozir ayni 
shu jarayonlar ichida yashayapmiz. So­
haga eng yangi ilm­fan yutuqlarini olib 
kirish, ilgʻor texnologiyalarni joriy etish, 
yangicha yondashuvlarga asoslangan 
usullardan foydalanish soʻnggi yillarda, 
ayniqsa, faollashdi.

Eng muhimi, sohada ilmiy izlanishlar, 
yangiliklarga keng yoʻl ochildi. Xalqaro 
hamkorlikdagi loyihalar soni ham tobora 
ortib boryapti. Ana shunday loyihalardan 
biri BMTning Oziq-ovqat va qishloq xoʻ­
jaligi tashkiloti (FAO) bilan hamkorlikda 
amalga oshirilmoqda. “Markaziy Osiyo 
va Turkiyaning qurgʻoqchil va shoʻrlan­
gan qishloq xoʻjaligi ishlab chiqarish land­
shaftlarida tabiiy resurslarni kompleks 
boshqarish” (CACILM-2) deb nomlangan 
mintaqaviy loyiha maqsadi yurtimizning 
shoʻrlangan va qurgʻoqchilikka moyil yer­
larida hosildorlikni oshirishga qaratilgan. 
Loyiha hududlari sifatida Qashqadaryo 
viloyatining Qamashi hamda Buxoro 
viloyatining Buxoro tumanlari tanlab olin­
gani boisi ham shunda.

Belgilangan hududlarda urugʻchilikni 
rivojlantirish boʻyicha ham yangi usullar 
qoʻllanilmoqda. Urugʻni sifatli tozalashda 
zamonaviy koʻchma zavodlardan foyda-
lanish tashabbusi shular jumlasidan. Joriy 
yilning sentyabr oyida Qamashi tumanida­
gi “Sara urugʻ yangi hayot” qishloq xoʻjaligi 
kooperativiga birinchi urugʻ tozalash koʻch­

O‘rmonchining 
bir kuni

Oʻziga xos zavqli, xavf-xatardan ham 
xoli boʻlmagan oʻrmonchilik kasbini 35 
yildan buyon ardoqlab kelayotgan Ubay­
dulla Nazarov oʻziga biriktirilgan hududning 
har bir giyohidan tortib, togʻu toshlarigacha 
yaxshi biladi. Hattoki koʻp yillik tajribasi 
tufayli ulkan archalarning yoshi nechada 
ekani-yu, oʻtgan yili qoʻngʻir ayiq nechta bo­
lalaganigacha aniq aytib beradi, hisobdan 
adashmaydi. Dov-daraxt lar, oʻt-oʻlanlar-u 
hayvonot olami bilan doʻstlashib ketgani­
ga ancha yillar boʻlgan. Toʻgʻri, boshida bu 
kasbga oʻrganishi bir oz mushkul kechdi. 
Ota sining suyagi ham tabiat qoʻynida qotib, 
umri oʻrmon nazoratchiligida oʻtgani bois, 
undan koʻp maslahat oldi. Har bir soʻqmoq 
va dara haqida kerakli maʼlumotlarni toʻp­
ladi. Gohida adashdi. Yirtqich hayvonga 
duch kelib qolganida, oʻzini qanday himoya 
qilishni oʻrgandi. 

Bugun ham tongda turib, har doimgi 
safar xaltasini olib, unga kerakli narsalarni 
soldi-da, yelkasiga osgancha yoʻlga otlan­
di. Yakkabogʻ ixtisoslashgan davlat oʻrmon 
xoʻjaligi Qizilsuv boʻlimining asosiy qismi 
baland togʻlar va archazorlardan iborat. Oʻn 
bir ming gektarga yaqin hududni nazorat 
qilish unga ishonib topshirilgan. Oʻttiz 
besh yildirki, uning hududida biror marta 
noxush holat roʻy bermadi. Tabiatga zarar 

 yetkazishga uringanlarni vaqtida aniqlab, 
chora koʻrishga intildi.

Yolgʻizoyoq yoʻldan yurib borarkan, 
atrof ni kuzatishni kanda qilmaydi. Quyosh 
nurlari avval huv naridagi bulutga yondosh 
choʻqqi boshiga tushib, keyin sekin-asta 
pastlay boshlaydi. Bugun bir oz erta tur­
gani bois, hali oftob nuri koʻrinish bergani 
yoʻq. Tepalik tomon yaqinlashib borarkan, 
onda-sonda tulki yoki tovushqon oʻtib qola­
di. Kuz fasli pishiqchiligida pista-bodom 
tashish bilan ovora yumronqoziqlar ham 
odam qadamidan sergak tortadi. Goʻyoki 
xavf yaqinlashayotgandek, xabarchi qush­
lar pir etib koʻtarilgancha sayrab yuboradi. 
Bu  ogohlik qoʻngʻirogʻidan barcha hayvonot 
olami hushyor tortib, yashirinishga intiladi. 

Tushga yaqin hududni koʻzdan kechirib 
qaytgan Ubaydulla aka xarsangtosh usti­
ga oʻtirgancha bir oz hordiq chiqaradi. Sa­
far xaltasidan yon daftarchasini olib, tabiiy 
tiklanayotgan daraxtlar sonini qayd qilib 
qoʻyadi. Oldin uchratmagan biror hayvon­
ni koʻrgan boʻlsa, uni ham alohida yozadi. 
Avvalgi yozganlariga qarab, baʼzi narsalarni 
chamalaydi.  

Qoʻsh archa atrofidagi zilol chashma 
yoniga oʻtirib, miriqib suv ichadi. Chan­
qogʻi qonib, huzurlanadi. Shu yerda oʻtirib 
nonushta qiladi. Non hidini olgan qushlar 
chashma yonida charx ura boshlaydi. Har 
kungi odati boʻyicha ushoqlarni buloq yoni­
dagi tosh supa ustiga sepib chiqadi. Qush­
lar esa uvoqlarni yemoqqa shoshiladi. 

Kunning ikkinchi yarmini hududdagi 
koʻchatchilik bogʻida oʻtkazadi. U yerda­
gi nihollar tagiga ishlov beradi, sugʻoradi. 
Boʻsh yerni chopiq qilib, daladan terib kel­
gan archa urugʻlarini ekib chiqadi.

— Har yili 15 turdagi ikki yuz mingga 
yaqin daraxt niholi yetishtiramiz, — dey­
di Ubaydulla aka. — Hozir kuzgi mavsum 

daraxt ekishning ayni vaqti. Shu bois, biz 
ham nihol  kovlashni boshlab yubordik. Bir 
qismini buyurtmachilarga yetkazib bersak, 
qolganini oʻrmon xoʻjaligimizga ekamiz. Biz-
da nihollar, asosan, urugʻdan koʻkartiriladi. 
Bir yillikdan tortib, uch-toʻrt yillik koʻchatlar 
bor. Bugun ham ikki yuz tup koʻchatni belgi­
langan joyga ekamiz. Kuzda ekilgan niholn­
ing tomir otishi yaxshi boʻladi.

Tun qorongʻisida uyiga qaytayotgan 
oʻrmonchining kayfiyati chogʻ. Sababi bu­
gun rejalashtirgan ishlari bajarildi. Muhimi, 
hudud tinch. Tabiat goʻzalligiga hech kim 
zarar yetkazishga harakat qilmagan. Oʻr­
mon jonzotlari esa bexavotir. Demak, tunni 
orom bilan oʻtkazsa boʻladi. 

Bir milliondan ziyod ko‘chat 
yetkaziladi

1925-yilda tashkil etilgan Yakkabogʻ ixti­
soslashgan davlat oʻrmon xoʻjaligi tasarru­
fida 44637 gektar maydon mavjud. Shun­
dan 16 ming gektardan ortigʻi oʻrmon bilan 
qoplangan.  

Xoʻjalik, asosan, yettita — Kengguzar, 
Qushtol, Choʻyanli, Langar, Dara, Tosh­
qoʻrgʻon va Qizilsuv boʻlimlariga boʻlin­
gan. 150 nafarga yaqin ishchi xoʻjalikda 
koʻchatchilik, chorvachilik, asalarichilik, 
dorivor giyohlar yigʻish, qishloq xoʻjaligi 

mahsulotlari yetishtirish bilan shugʻullanadi. 
— Hozir koʻchatchilik bogʻimizda besh 

million tup nihol bor, — deydi xoʻjalik rah­
bari Turgʻun Nurmatov. — 25 gektarda 32 
turdagi daraxt nihollari parvarish lanmoqda. 
Bu yilgi kuz mavsumida bir milliondan or­
tiqrogʻini sotish niyatidamiz. Yakkabogʻ tu­
manida mavjud 62 ta mahallaga 12400 tup 
koʻchatni bepul yetkazib beramiz. Bundan 
tashqari, 28 ming tup tut niholni fermer xoʻ­
jaliklariga ekin maydonlari atrofini ihotazor­
lashtirishi uchun beramiz. Har yili 80 ming 
 donasi xoʻjalikning oʻziga tabiiy tiklanishga 
koʻmaklashish maqsadida ekiladi. Keyin­
gi yillarda oʻrmonlarimiz maydoni tobora 
kengayib bormoqda. Buning asosiy saba­
bi aholi oʻrtasida ekomadaniyat shaklla-
nayotganida, deb bilaman. Qolaversa, togʻ 
va togʻoldi hududlarda yashovchilarning 
turmush tarzi ham yaxshilanmoqda. Yaʼni 
ilgari ular uy isitish yoki ovqat tayyorlash 
uchun oʻtin yoqqan. Hozir joylarga gaz bal­
lonlari yetkazib berilmoqda. Koʻmir bilan 
taʼminlana boshlandi. Buning samarasida 
daraxt kesishlar keskin kamaydi. 

Ayni kunlarda Qashqadaryo viloyati ning 
koʻpgina tuman va shaharlariga koʻchat 
yetkazish uchun buyurtmalar qabul qilish 
boshlangan. Birgina koʻchatchilik ortidan 
oʻtgan mavsumda bir milliard soʻm  daromad 
topilgan boʻlsa, bu yil yanada ortishi taxmin 
qilinmoqda. 

TABIATGA UYG‘UN TASHABBUSLAR

Xoʻjalikda dorivor oʻsimliklarni yigʻish 
ishlari ham yoʻlga qoʻyilgan. Plantatsiyalar­
da hamda tabiiy usulda oʻsgan 15 turdagi 
giyohlar yigʻilib, yiliga oʻrtacha 200 ton­
nagacha dorivor oʻt buyurtmachilarga yet­
kazib beriladi. Chorvachilik boʻlimida ming 
bosh mayda shoxli mol boqishdan ham yili­
ga 300 million soʻm foyda olinmoqda. Asal­
arichilik tizimidan esa oʻrtacha 100 million 
soʻm daromad qilinadi. 

— Qishloq xoʻjaligi mahsulotlari ham 
yetishtiramiz, — deydi xoʻjalik bosh oʻrmon­
chisi Dilshod Ahadov. — Xususan, kartosh­
ka, sabzi, sholgʻom kabi sabzavotlar bozor­
ga chiqariladi. Ishchi-xodimlarimizga bepul 
beriladi. Oʻtgan yili yaqin atrof dagi mahal­
lalarda yashovchi ishsiz fuqarolar bandligi­
ni taʼminlash maqsadida yangi loyiha ishlab 
chiqdik. Xoʻjaligimiz hududidan 264 gektar 
yerni 165 fuqaroga muayyan muddatga 
foydalanish uchun boʻlib berdik. Aksariyati 
nihol koʻpaytirib sotish bilan shugʻullanadi. 
Shu orqali ham daromad topmoqda, ham 
yashil hududlar kengayishiga hissa qoʻsh­
moqda.

Tabiat muvozanatiga 
xizmat qiladi

Bugungi kunda Qashqadaryo viloyati­
da jami 10 ta oʻrmon xoʻjaligi bor. Ularning 
umumiy yer maydoni 325 220  gektar boʻlib, 
shundan boʻlimlari soni 48 ta, uchastkalari 
soni 6 ta. Oʻrmon bilan qoplangan maydon­
lar 139 292 gektar. Yaylov maydoni 89920 
gektar, koʻchatxonalar maydoni esa 188 
gektar.

Viloyatda joriy yil bahorgi mavsumda 10 
million 174 ming tup daraxt va buta koʻchati 
ekilishi rejalashtirilgan boʻlsa-da, 10 million 
264 ming tup ekildi. Kuzgi mavsumda esa 6 
million 947 ming tup koʻchat ekiladi. 

Hozir voha boʻyicha 11 million 232 ming 
120 tup koʻchat zaxirasi mavjud. 

Demak, Qashqadaryoda joriy yilgi da­
raxt ekish mavsumiga tayyorgarlik yaxshi. 
Ekishga hozirlangan nihollardan esa katta­
gina yashil hudud paydo boʻladi. 

Akbar RAHMONOV,
“Yangi O‘zbekiston” muxbiri

Yashil makon

Qoʻsh archa atrofidagi zilol chashma yoniga oʻtirib, 
miriqib suv ichadi. Chanqogʻi qonib, huzurlanadi. Shu 
yerda oʻtirib nonushta qiladi. Non hidini olgan qushlar 
chashma yonida charx ura boshlaydi. Har kungi odati 
boʻyicha ushoqlarni buloq yonidagi tosh supa ustiga sepib 
chiqadi. Qushlar esa uvoqlarni yemoqqa shoshiladi.

TOZA VA UNUMDOR URUG‘ DALANING 

O‘ZIDA SARALANADI

Dunyo oziq-ovqat bozori juda katta va muhim maydon. Qachonlardir 
uning rivoji mahsulotlar soni bilan oʻlchangan boʻlsa, bugungi kunga 
kelib, talablar tubdan oʻzgardi. Hozir isteʼmolchilarda koʻproq 
ekologik toza, sifatli mahsulotlarga talab ortgan. Boshqa tomondan, 
sayyoramizdagi keskin ekologik vaziyat, iqlim oʻzgarishlari, oziq-
ovqat xavfsizligiga tahdid solayotgan koʻplab omillar qishloq xoʻjaligi 
mahsulotlari yetishtirishdagi qiyinchiliklarni oshirmoqda. Shu sabab 
jahon bozorida jiddiy raqobat muhiti yuzaga kelgan.

ma zavodi topshirildi. Hindistondan katta 
mablagʻ evaziga olib kelingan ushbu ix­
chamgina qurilma yuqori sifatli urugʻ ishlab 
chiqarish jarayonining barcha bosqichlarini 
toʻliq bajarishga qodir ekani aytilmoqda.

— Qishloq xoʻjaligi mahsulotlari turli 
tuproq-iqlim sharoitida yetishtirilgani bois, 
barcha hududlarimizga mos, yuqori hosil 
beradigan sifatli navlarga ehtiyojimiz kat­
ta, — deydi FAOning Oʻzbekistondagi va­
kolatxonasi loyiha milliy koordinatori Aziz 
Nurbekov. — Bu navlar kasalliklar, shoʻr, 
yozning issigʻiyu qishning sovugʻiga chi­
damli, suv tanqisligiga bardoshli boʻlishi 
zarur. Tajribadan maʼlumki, bitta nav ma­
halliy sharoitda yetishtirilganda boshqa 
mintaqadan olib kelib ekilganiga nisbatan 
yuqoriroq hosil beradi. Shuning uchun 
ham urugʻchilikni zamonaviy texnologi­
yalar asosida kengroq mahalliylashti­
rishimiz lozim. Koʻchma urugʻxonalar esa 
bu borada samarali yechimlardan biri. 
Uni mini zavod ham deyishadi. Qurilma 
ishlab chiqarish samaradorligini oshirish­
da katta salohiyat va istiqbollarga ega. 
Urugʻlikni mexanik zararlamaydigan tex­
nologiyalar qoʻllanilishi hisobiga tozalash 
 jarayonida hajmi va shakli boʻyicha yirik 

urugʻlar saralanadi. Chang, qobiq, may­
da begona oʻt urugʻlari kabi yengil ara-
lashmalar chiqarib tashlanadi va natijada 
sifatli urugʻ olinadi. Qolaversa, qurilmani 
bir joydan ikkinchi joyga osonlik bilan 
koʻchirish imkoniyati fermerlar uchun an­
cha qulay. Ular urugʻ tozalashda maxsus 
texnika yoki qoʻshimcha ishchi kuchidan 
foydalanishi, ortiqcha xarajat qilishiga 
toʻgʻri  kelmaydi. Bularning barini istal­
gan maydonga oʻrnatish mumkin boʻlgan 

koʻchma mini zavodning oʻzi uddalaydi.

Barcha bosqich birgina 
texnikada

Koʻchma qurilmaning asosiy vazi­
fasi urugʻni tozalab, sifatli donni ajratib 
berishdan iborat. Buning uchun u dizel 
motor, urugʻni fraksiyalarga ajratadi­
gan toʻrlar, har xil fizik aralashmalarni 
ajratadigan quvurlar, don tozalaydigan 
uskunalar bilan jihozlangan. Boʻyi atigi 
6, eni 2 metr boʻlgan zamonaviy mashi­
na bugʻdoy, arpa, javdar, maxsar, kunga-
boqar, soya, mosh va boshqa koʻplab 
turdagi ekinlar urugʻini tozalaydi, qahva 
va sabzavot urugʻini ham qayta ishlashi 
mumkin.

Mutaxassislarning aytishicha, koʻch­
ma urugʻ tozalagich eng zamonaviy tex­
nologiyalardan biri boʻlib, urugʻ yetishti­
rish muammolarini nisbatan tez va kam 
xarajat bilan hal qilish imkonini beradi. 
Gap shundaki, urugʻchilik qishloq xoʻ­
jaligining eng muhim sohasi va sanoatni 
rivojlantirish omilidir. Biz koʻp taʼkidlay­
digan serhosil qishloq xoʻjaligi mahsu­
lotlari yetishtirish, oziq-ovqat xavfsizligini 
taʼminlashning asosiy sharti ham shunga 

borib taqaladi. Yaʼni urugʻchilik qanchalik 
rivojlangan, mahalliy sharoitimizga mos 
sifatli navlar qancha koʻp boʻlsa, ekinlar 
hosili shuncha yuqori boʻladi.

— Biroq urugʻni koʻpaytirish paytida 
yuzaga keladigan mexanik shikastlanish, 
tabiiy ajralish va mutatsiya, oʻzaro chang­
lanish hamda boshqa jarayonlar taʼsirida 
vaqt oʻtishi bilan genetik tozalik buziladi, 
— deydi Aziz Nurbekov. — Shuning uchun 
sertifikatlangan ekinlar navlarini ishlab 
chiqarish uchun asos boʻladigan urugʻni 
vaqti­vaqti bilan yangilab turish kerak. Bu 
odatda dalaning oʻzida amalga oshiriladi. 
Masalan, bugʻdoy va boshqa donli ekinlar­
ni tozalash jarayoni oʻrim-yigʻim paytida 
boshlanadi. Kombayn yordamida don­
dan begona oʻt, somon, singan va may­

dalangan don zarrachalarining maksimal 
miqdorini olib tashlash mumkin. Ammo 
koʻp  hollarda dalalar begona oʻtlar bilan 
qoplangan boʻladi va urugʻlik donni ular­
dan oʻrim-yigʻimdan keyin ham tozalashga 
toʻgʻri keladi. Bu qoʻshimcha vaqt va xara­
jat degani. Koʻchma urugʻ tozalash texni­
kasi esa donni barcha turdagi aralashma­
lardan osonlik bilan tozalab, sara nav olish 
imkonini beradi.

Qurilmadan foydalanishning oʻz 
yoʻriqnomasi bor. Bu haqda mutaxassis­
dan soʻraganimizda, zamonaviy usku­
na ekin urugʻlarini bir necha bosqichda 
tozalab berishini taʼkidladi. Avvalo, urugʻ 
dastlabki tozalashdan oʻtkaziladi. Bunga 
changdan tozalash, asosiy urugʻlik don­
ning singan, shikastlangan, puch donala­
rini saralash kiradi. Hatto kemiruvchilar 
va hasharotlar tomonidan buzilgan dona­
lar ham ajratib olinadi. Bu bosqichning 
vazifasi don ekinlari sifatini yaxshilash, 
urugʻlik donni tozalashni yanada sodda­
lashtirish, mahsulotlarni quritish, saqlash 
va yuklash uchun qulay shart­sharoit 
yaratishdan iborat.

Jarayonning keyingi qismida urugʻ­
likni tozalashning birlamchi bosqichiga 
oʻtiladi. U havo purkovchi mashinalarda 
amalga oshiriladi. Bunday tozalagichlar 
har xil turdagi iflosliklar, yengil ara-
lashmalarni olib tashlaydi. Donlardagi 
ogʻirroq aralashmalar esa turli shakl va 
hajmdagi elaklardan oʻtkaziladi. Havo 
purkagichdan oʻtadigan donning namligi 
18 foizdan oshmasligi kerak. Uskunalar 
don massasini aerodinamik xossala­
ri, donalari kengligi va qalinligidan kelib 
chiqib ajratadi. Triyers mashinasi esa 
donni uzunligi boʻyicha saralaydi. Birlam-
chi tozalash don tarkibidagi aralashma­
lar miqdorini 1-3 foizgacha kamaytiradi. 
Ammo  jarayonda asosiy donning yoʻqo-
lishi 1,5 foizdan oshmasligi zarur.

— Dastlabki va birlamchi tozalash­
dan keyin 40-50 foiz aralashma qola­
di, — deydi Aziz Nurbekov. — Demak, 
urugʻlik donni qayta ishlash orqali I va 
II sinflarning tozalik standartlariga yet­
kazish uchun ikkilamchi tozalash zarur. 
Koʻchma qurilma ushbu jarayonni ham 
ilgʻor texnologiya asosida amalga oshi­
radi. Murakkab havo elakli mashinalar 
konditsiyali urugʻlik donni hamda singan 
urugʻ, xas, katta va kichik aralashmalar­
ni ajratib beradi. 

Zavod yil davomida ming gektar ekin 
maydonida yetishtirilgan urugʻlikni qayta 
ishlash quvvatiga ega. Uskunaning ilk 
foydalanuvchilari boʻlgan Qamashi tu­
manidagi “Sara urugʻ yangi hayot” qish­
loq xoʻjaligi kooperativi 20 ga yaqin fer­
mer xoʻjaligini birlashtiradi. 

Koʻchma urugʻ tozalash minizavodidan 
CACILM-2 loyihasi ishtirokchilari foyda­
lanadi. Yangi uskuna nafaqat mehnat 
unumdorligini oshirishi, balki vaqt va re­
surslarni sezilarli tejashi, fermerlar daro­
madini koʻpaytirishi kutilmoqda. Qolaver­
sa, u yurtimizda sara urugʻlik  olish hamda 
qishloq xoʻjaligini innovatsion texnologi­
yalar asosida rivojlantirishda muhim oʻrin 
tutadi. 

Hozircha amaliyotda bitta 
koʻchma urugʻ tozalash 
zavodidan foydalanil yapti. 
Tajriba kutilgan natijani bersa, 
zamonaviy uskunani boshqa 
hududlarga ham olib kirish 
mumkin. Yangi texnologiyaning 
fermerlar faoliyatida 
ommalashishi sifatli urugʻlik 
olish orqali daromadni oshirish 
barobarida mamlakatimiz 
iqtisodiy rivojiga ham xizmat 
qiladi.

Iroda TOSHMATOVA,
“Yangi O‘zbekiston” muxbiri

Nigoh YANGI O‘ZBEKISTON

Hech shubhasiz, bunday ibratli faoliyat 
chuqur ilmiy-maʼnaviy asosga ega boʻlib, 
yurtimiz zaminida shakllangan xojagon 
tariqatining buyuk namoyandasi Bahoud­
din Naqshband hazratlari ilgari surgan 
“Dil — ba yoru, dast — ba kor” degan 
dasturiy gʻoya — paradigmadan oziqla­
nadi, desak xato boʻlmas.

Bu fikr — aytimni bugungi zamonga 
moslab, soddagina ifoda etib, bunday 
deyish mumkin: faqat nazariya bilan ki­
foyalanib qolmasdan, uni amaliyot bilan 
bogʻlangiz, toki ilmning har bir zarrasi el-
yurtga naf keltirsin.

Ming shukrki, ilm bilan Haqqa, amal bi­
lan xalqqa bogʻlanib, ham olimu ijodkorlik, 
ham insoniylik burchini chin dildan ado 
etib kelayotgan yurtdoshlarimiz bugun 
ham koʻp. Odatda bunday odamlar juda 
kamtar va kamsuqum boʻladi. Shundoq 
yonimizda yashab yurishsa-da, ularning 
hayotimiz, fikriy taraqqiyotimizdagi oʻrni 
va taʼsirini koʻp ham sezavermaymiz.

Qarshi davlat universiteti professori, 
Oliy Majlis Senati aʼzosi, taniqli jamoat 
arbobi Abdurahim Erkayev ilmning ana 
shunday kamtarin zahmatkashlaridan. 
Tanigan-bilganlar uni “maʼnaviyatshunos 
olim” deb ataydi. Chunki keyingi 30 yillik­
dan ziyod ilmiy faoliyatini aynan shu so­
hani oʻrganish, tadqiq va targʻib etishga 
bagʻishlagan-da! Olim ogʻamiz aslida, 
Suqrot, Aflotunu Forobiydek buyuk do-
nishmandlar panjasiga panja urib, falsafa 
fani boʻyicha nomzodlik rutbasiga sazo-
vor boʻlganini koʻpchilik unutib yuborgan 
boʻlsa ham ajab emas. Nega desangiz, 
maʼnaviyat xalq diliga yaqin, unda ilm 
ham, amal ham, hikmat va ibrat ham 
mujassam­da!

Bor bilim va isteʼdodi, nazariy va amaliy 
faoliyatini el-yurt ravnaqiga bagʻishlagan 
ustoz Samarqand davlat universiteti rus 
filologiyasi fakultetida taqdir taqozosi bi­
lan Rossiya, Ukraina va Polshadan shu 
qadim kentga kelib qolgan rus, yahudiy, 
ukrain, polyak, tatar va boshqa millatga 
mansub domlalardan saboq oldi. Ular­
ning qoʻlidagi oliygoh dasturiga kirma­
gan, oʻsha zamonlarda  taqiqlangan 

Zamondosh

Kasaba uyushmalari

Olimu ijodkor inson — bamisoli jamiyat hayotidagi ezgulik chashmasi. Bu 
buloqdan qanchadan-qancha odam bahramand boʻlib, qalb koʻzi ochiladi, 
ongu shuuriga nur, hayotiga fayz kiradi.
Keyingi besh-olti asrlik tariximizga nazar tashlasak, oʻlkamizda ahli ilm 
hayoti va faoliyatida ajib bir anʼana bardavomligini koʻramiz. Bu ilm va 
amal mushtarakligidir. Milliy maʼnaviyatimiz shami shabistoni, turkiy til 
pahlavoni, agar chin desak, sohibqironi Mir Alisher Navoiy bobomiz va 
yana koʻplab ulugʻ ajdodlarimiz merosi bunga yaqqol misoldir. Ul sharif 
zotlar kechasi bilan ilm va ijod qozonida “halvo” pishirib, kuni bilan el-
yurt xizmatini ado etgani tarixiy manbalardan yaxshi ayon.

kitoblarni mutolaa qilib, fikri oʻzgardi — 
soʻzlar  olamidan hikmatlar dunyosi sari 
yuz burdi. Til hodisasining ijtimoiy-falsafiy 
jihatlari haqida nomzodlik ishini yoqladi.

Bu orada Vatanimiz istiqlolga erish­
di-yu, yangi jamiyat qurish jarayonida 
maʼnaviyat masalasi yetakchi oʻringa chiq­
di. Qashqadaryoning Koson tumanidagi 
olis Nekoʻz qishlogʻida mashhur shoirimiz 
Abdulla Oripov bilan togʻa-jiyan boʻlib, bir 
muhitda oʻsib-ulgʻaygan ogʻamiz adabiyot, 
sheʼriyat shaydosi emasmi, maʼnaviyat 
 olamining ochilmagan qoʻriqlari uni bir 
zumda maftun etdi-qoʻydi.

Mustaqillikning dastlabki yillarida 
“Tafakkur” va “Jahon adabiyoti” kabi jur-
nallar, “Maʼnaviyat” nashriyoti singari 
maʼrifatxonalar tashkil etilib, yosh tad-
qiqotchi faoliyati uchun keng maydon 
ochildi. Ana endi koʻring, olim akamizning 
bir-biridan magʻzi toʻq turkum maqolalaru 
kitoblar yozganini!

Erkin va ozod hayot nafasidan xalqi­
miz uygʻonib, milliy qadriyatlarimiz yana 
asl libosini kiya boshlagan davrlarda 
maʼnaviyat, tafakkur erkinligi, jamiyatni 
demokratlashtirish, milliy istiqlol gʻoyasi 
haqida Oʻzbekistonda eng koʻp va xoʻp 
qalam tebratgan tadqiqotchilardan biri 
aynan shu domlamiz boʻladi, desak 
adashmaymiz. Buni olimning ushbu mav­
zuda oʻzbek va rus tillarida nashr qilingan 
20 dan ortiq sermazmun risola va mono­
grafiyasi, koʻplab maqolalari, hududiy va 
markaziy teleradiokanallardagi chiqishlari 
ham yaqqol tasdiqlaydi. Shu maʼnoda, 
professor Abdurahim Erkayev istiqlol yil­
larida milliy maʼnaviyatimizni yangicha 
ilmiy-metodologik asosda oʻrganishga 
beqiyos hissa qoʻshgan olimlarimizdan 
biridir.

Ustozning “Maʼnaviyat — millat ni-
shoni” (1997), “Duxovnost — energiya 
nezavisimosti” (1997), “Milliy gʻoya va 
maʼnaviyat” (2002), “Maʼnaviyat va 
taraqqiyot modeli” (2004), “Tafakkur 
erkinligi” (2007), “Maʼnaviyat va taraqqi­
yot” (2009), “Oʻzbekiston yoʻli” (2011), 
“Duxovnost i razvitiye” (2008), “Put raz­
vitiya Uzbekistana” (2013), ikki kitobdan 

iborat “Maʼnaviyatshunoslik” monografi­
yalari (2018), “Yangi Oʻzbekiston: moʻljal 
Uchinchi Renessans” risolasi (2021), 
“Abdulla Oripov dahosi” essesi (2021), 
koʻplab risola va maqolalari ilmiy-ijodkor 
ziyolilarimiz, akademik doiralar vakillari 
va keng jamoatchilik tomonidan doimo 
katta qiziqish bilan oʻqilib, yuksak baho-
larga sazovor boʻlib kelmoqda.

“Maʼnaviyat — millat nishoni” asari 
2000-yilda Oʻzbekiston Respublikasi 
Fan va texnika davlat qoʻmitasi tomoni­
dan oʻtkazilgan maʼnaviyat boʻyicha eng 
yaxshi monografiya, darslik va oʻquv 
qoʻllanmalari tanlovida gʻolib deb topildi. 
Muallifning “Duxovnost — energiya ne­
zavisimosti”, “Duxovnost i razvitiye”, “Put 
razvitiya Uzbekistana” kitoblari shu kun­
gacha ushbu mavzuda rus tilida yaratil­
gan sanoqli monografiyalar sirasiga ki­
radi. Ulardan mamlakatimizda rus tilidagi 
taʼlimning barcha boʻgʻinlarida samarali 
foydalanilmoqda.

Hozir aksariyat fanlar nomining chet­
dan kirib kelishiga oʻrganib qolganmiz. 
Ammo maʼnaviyatshunoslik bundan mus­
tasno. Mamlakatimizda ana shunday 
mustaqil fan shakllanishi uchun barcha 
nazariy va metodologik asoslar yaratil­
gan. Prezidentimizning “Maʼnaviy-maʼrifiy 
ishlar samaradorligini oshirish va sohani 
rivojlantirishni yangi bosqichga koʻtarish 
toʻgʻrisida”gi qarori bilan tegishli oliy 
taʼlim muassasalari oʻquv rejasiga baka­
lavriat bosqichida maʼnaviyatshunoslik, 
magistraturada kasbiy maʼnaviyat fanlari 
kiritilgani, maʼnaviyat tarixi va nazariyasi, 
maʼnaviy tarbiya, maʼnaviy jarayonlar va 
texnologiyalar kabi fanlar ilm­fan ixtisos­
liklari klassifikatoridan joy olgani, maz­
kur yoʻnalishlarda izlanish qilayotgan 
boʻlgʻusi fan doktorlari uchun ixtisoslash­
gan kengash tuzilib, dissertatsiyalar yoq-
lovi yoʻlga qoʻyilgani buning yorqin dali­
lidir. Ushbu yoʻnalishdagi fanlarni taʼlim 
tizimiga joriy etish boʻyicha muayyan 
tajriba ham toʻplandi. Bu sohada baka­
lavr va magistrlar tay yorlanmoqda, bir 
qancha oliy oʻquv yurtlarida kafedra­

lar tashkil qilingan. Tegishli oliygohlarda 
maʼnaviyatshunoslik fani oʻqitilmoqda.

Abdurahim akaning “Maʼnaviyat” 
nashriyotida bosilib chiqqan ikki kitob­
dan iborat yirik “Maʼnaviyatshunoslik” 
monografiyasi va uning asosida tayyor­
langan oʻquv dasturi bu sohadagi noyob 
manbalardan biridir. Koʻplab mutaxas­
sis va ekspertlar fikricha, monografiya 

maʼnaviyatshunoslik fani rivojida muhim 
oʻringa ega. Chunki unda maʼnaviyatning 
jamiyat hayotidagi oʻrni va ahamiyati har 
tomonlama ochib berilgan.

Bir soʻz bilan aytganda, ikki jildli 
“Maʼnaviyatshunoslik” monografiyasi 
mustaqillik yillarida ushbu yoʻnalishdagi 
ulkan fundamental ilmiy tadqiqotdir. U 
mamlakatimizda maʼnaviyatni oʻrganishni 
fan darajasiga koʻtarishga munosib hissa 
boʻlib qoʻshildi.

Olimning asarlari chet ellarda ham 
eʼtirof etilgan. Masalan, Germaniya-
ning Gumboldt universitetida S.Mayers 
2014-yilda nemis tilida “Der Maʻnaviyat-
Begriff bei Abdurahim Erkayev. Eint 
 Analyse auf Grundlage ausgewahl­
ter Werke” (“Maʼnaviyat Abdurahim 
Erkayev talqinida. Tanlangan asarlari 
tahlili”) mavzusida magistrlik ishini yoqla­
gan. S.Mayersning ingliz tilida AQSHda 
chiqadigan “Journal of Political Ideolo­
gies” jurnalining 2017-yil dekabr soni­
dagi “Ma’naviyat in Uzbekistan: an ideo­
logical extrication from its Soviet past?” 
(“Oʻzbekistonda maʼnaviyat: mafkuraviy 
sovet oʻtmishidan chiqib keta oldimi?”) 
maqolasida Abdurahim Erkayevning 6 ki­

tobiga 10 marta murojaat etilgan va zarur 
oʻrinlarda iqtiboslar keltirilgan. Koʻrinib 
turibdiki, domlaning asarlarini maxsus 
oʻrgangan olima nemis va ingliz tillarida 
“maʼnaviyat” tushunchasini tarjimasiz, 
asliyatda qanday boʻlsa, shundogʻicha 
keltirgan. Bunga Abdurahim Erkayevning 
“maʼnaviyat” tushunchasiga bergan 
taʼriflari va uning Gʻarb tillarida muqo­

bili yoʻq, degan  xulosasi ham taʼsir 
koʻrsatgani ehtimoldan uzoq emas.

Bu fikrlar yuqorida eslatilgan paradig­
maning “Dil — ba yor” qismiga oid baʼzi 
mulohazalar, xolos. Endi “Dast — ba kor” 
qismidan bir shingil eshiting.

Gʻoyat eʼtiborga molik jihati shuki, Ab­
durahim domla koʻplab nazariy va meto­
dik manbalarni sinchiklab oʻrganishni 
talab etadigan shuncha kitob va maqo­
lalarni amaliy faoliyatdan ajralmagan hol­
da yozdi. Ayniqsa, Qashqadaryo viloyati 
hokimligida ijtimoiy masalalar boʻyicha 
kotibiyat mudiri boʻlib ishlagan yillarida 
butun Oʻzbekistonimiz kabi ushbu voha 
ham barcha sohada qayta tiklanish 
davrini boshdan kechirayotgan edi. Ab­
durahim Erkayev oʻsha payt viloyat ho­
kimi boʻlgan mohir tashkilotchi rahbar, 
chinakam vatanparvar inson Nuriddin 

Zayniyev bilan  yelkama-yelka turib ish­
lab, ana shu jarayonda faol ishtirok etdi. 
Ertadan kech gacha, baʼzan hatto yarim 
tungacha el­yurt tashvishi bilan band 
boʻlgan jonkuyar xodim ilm va ijod bilan 
shugʻullanish uchun ham vaqt, imkon 
topib, shuncha kitob va maqolalar yoz­
gani — bu rosmana maʼnaviy jasorat na­
munasi, desak mubolagʻa boʻlmaydi. Ish 
tigʻizligi tufayli ustoz nashriyot yoki tahriri­
yatlar, ilmiy kengashlar bilan bogʻliq ish­
larni hal etish uchun Toshkentga kelishga 
zoʻrgʻa vaqt topar edi. Tongda poytaxtga 
kelib, hatto tamaddi ham qilmasdan, 
peshinda Qar shiga shoshilinch qaytib 
ketganiga koʻp guvoh boʻlganmiz. Chunki 
qalb ilmga, qoʻl ishga bogʻlangan.

Abdurahim aka qiyin va murakkab 
oʻtish yillarida ona diyori — Qashqa­
daryoning ijtimoiy­iqtisodiy taraqqiyotiga 
munosib hissa qoʻshdi. 2006-yilda mak­
tab oʻquvchilarining viloyatda oʻtkazilgan 
“Umid nihollari” sport oʻyinlari hamda Qar-
shi shahrining keng miqyosda nishonlan­
gan 2700 yillik yubileyini oʻtkazish boʻyicha 
tashkiliy ishlarni siyosiy-maʼnaviy jihatdan 
puxta tayyorlashda jonbozlik koʻrsatdi. 
Ana shu tadbirlar munosabati bilan chop 
etilgan qator ilmiy-ommabop nashrlar, 
maʼnaviy-maʼrifiy tadbirlarni hozirlash 
jarayoniga bosh-qosh boʻldi. Xususan, 
“Qash qadaryo: istiqbol sari odimlar” riso­
lasi, “Qashqadaryo manzaralari”, “Nax­
shab javohirlari” rangli rasmlar toʻplami, 
uch tildagi “Qarshi — 2700” albom-kitobi, 
5 tildagi “Qarshi” bezakli maʼlumotnomasi, 
qator bukletlar loyihasi aynan uning 
tashabbusi bilan ishlab chiqildi.

Abdurahim Erkayev hokimlikda ish­
lab yurgan kezlarida ham qadrdon bilim 
dargohi — Qarshi davlat universiteti bilan 
aloqani uzmadi, bir paytning oʻzida ilmiy-
pedagogik faoliyatini ham davom ettirdi. 
Hozirgacha koʻplab iqtidorli tadqiqotchi­
larga ustozlik qilib kelmoqda. Uning ilmiy 
rahbarligida maʼnaviyat va til masalalari 
boʻyicha dolzarb mavzularda nomzodlik 
va PhD dissertatsiyalari yoqlandi, qator 
bitiruv-malakaviy ishlari, magistrlik dis­
sertatsiyalari himoya qilinmoqda.

Yana bir qutlugʻ maskan — Qarshi 
shahridagi Abdulla Oripov ijod maktabi 
professor ogʻamiz doimo borib, xabar 
olib turadigan sevimli goʻshadir. Atoqli 
shoirimizning ijodiy merosini toʻplash, 
oʻrganish va targʻib etish, muzeyini 
muhim ashyolar bilan boyitishda ham 
Abdurahim aka alohida faollik koʻrsatib 
kelmoqda.

Taniqli olim Respublika Maʼnaviyat va 
maʼrifat markazining Ijtimoiy-maʼnaviy 
tadqiqotlar instituti huzuridagi fan doktori 
va falsafa doktori ilmiy darajalarini bera­
digan kengashning ilmiy seminari aʼzosi. 
Domlamiz “Tafakkur”, “Sohibqiron yul­
duzi” va “QarDU xabarlari” jurnallarining 
tahririyat va jamoatchilik kengashi aʼzosi 
ham. Ustozning ilmiy-pedagogik faoli­
yatini yuksak baholab, Qarshi davlat uni­
versiteti ilmiy kengashi 2016-yilda unga 
professor unvonini berdi.

Abdurahim Erkayev yurtimiz va viloyat 
siyosiy-ijtimoiy hayotida, jamoatchilik ish­
larida faol ishtirok etib kelmoqda. U Xalq 
deputatlari viloyat kengashi deputati, Oliy 
Majlis Senati aʼzosi. Doimo maʼnaviy 
uygʻoq qalb bilan yashaydigan ogʻamiz 
mamlakatimizning 1992-yilda qabul qi-
lingan Konstitutsiyasi komissiyasi hamda 
yangi tahrirdagi Konstitutsiyasi komissiya­
sining aʼzosi sifatida Bosh qonunimiz loyi­
halarini ishlab chiqish va takomillashtirish 
jarayonida bevosita ishtirok etgan.

Domlaning mamlakatimiz taraqqiyoti­
ga qoʻshgan hissasi davlatimiz va jami­
yatimiz tomonidan munosib eʼtirof etib 
kelinmoqda. U “Mehnat shuhrati” ordeni 
(2018) va qator esdalik va koʻkrak ni-
shonlari bilan taqdirlangan.

Shu kunlarda tabarruk 75 yoshini qar-
shilayotgan Abdurahim aka hozir ham 
Qarshi davlat universitetida yoshlarga 
dars berib, yangi Oʻzbekiston va Uchin­
chi Renessans poydevorini barpo etish­
ning gʻoyaviy-maʼnaviy asoslari haqida 
gʻoyat qiziqarli maqola, risola va mono­
grafiyalari, maʼrifiy chiqishlari bilan xalqi-
mizga sidqidildan xizmat qilib kelmoqda. 
Umri ning mana shu laziz lahzalarida 
domlaning yana bir kitobi nashrdan chiq­
ish arafasida. Bu ustozning ushbu tabar­
ruk yoshda ham izlanish va intilishdan 
toʻxtamasdan, ilm-maʼrifat yoʻlida yangi 
manzillar ocha yotganidan dalolat.

Olim akamizni yaqinlashib kelayotgan 
qutlugʻ yoshi bilan chin dildan muborak­
bod etib, unga mustahkam sogʻliq, ezgu 
faoliyatida yangi yutuqlar tilaymiz.

Qiyom NAZAROV,
O‘zbekiston faylasuflari 

milliy jamiyati raisi,
falsafa fanlari doktori, 

professor
Murtazo QARSHIBOY,

O‘zbekiston 
Respublikasida xizmat

ko‘rsatgan jurnalist

MAROQLI MEHNATGA 

KAMARBASTALIK

Kasaba uyushmalarini bejiz xalqchil tuzilma deyishmaydi. 
Ezgu gʻoyalari, amaliy ishlari bilan jamiyatimiz hayotiga 
gʻoyat yaqin, eʼtibor va gʻamxoʻrligini bugun har bir jamoa, 
har bir ishchi-xodim va mutaxassis his qilib yashamoqda. 

Nazira NASRIDDINOVA, 
Taʼlim va fan xodimlari kasaba uyushmasi kengashining 
Toshkent shahar Mirobod tumani bo‘linmasi rahbari

Boshlangʻich kasaba uyushmasi 
tashkilotlari yuridik shaxs boʻlgan kor-
xona, muassasa, oʻquv yurtlari va tash­
kilotlarda uning aʼzolari 3 nafardan kam 
boʻlmagan taqdirda tashkil etiladi. Poy­
taxtimizdagi Taʼlim va fan xodimlari ka­
saba uyushmasi kengashining Mirobod 
tumani boʻlinmasidagi 60 ta boshlangʻich 
tashkilotda 4 ming nafardan ortiq aʼzolari 
mehnat qilmoqda. 

Mazkur tashkilotlar ish beruvchilar 
bilan tarmoq kelishuvlari, yuridik shaxs 
maqomiga ega muassasa va tashkilot­
larda jamoa shartnomalari tuzilishiga 
erishish, ularning bajarilishi ustidan 
nazoratni yoʻlga qoʻyish, mehnat muno­
sabatlarini tartibga solish, xodimlarga ish 
haqi va boshqa toʻlovlarning toʻlanishida 
ijtimoiy adolatli tizim joriy etilishiga katta 
eʼtibor qaratib kelmoqda. Shuningdek, 
kasaba uyushmasi aʼzolari oʻrtasida 
madaniy-maʼrifiy, jismoniy tarbiya va 

sport, sogʻlomlashtirish tadbirlari hamda 
dam olishlarini tashkil etish barobarida, 
sanatoriy-kurortlarda davolash, bolalarni 
sogʻlomlashtirish masalalarida davlat ho­
kimiyati organlari, fuqarolarning oʻzini oʻzi 
boshqarish idoralari, birlashma va tashki­
lotlar bilan hamkorlik qilib kelyapmiz. 

Chunki aholining maroqli hordiq 
chiqarishini sifatli tashkil etishga 
koʻmaklashish kasaba uyushmasi barcha 
xodimlarining ijtimoiy himoyalash bora­
sidagi asosiy vazifalari sirasiga kiradi. 
Barcha boshlangʻich kasaba uyushma 
tashkilotlariga xodimlar bu borada oʻz 
arizalari bilan murojaat qiladi va ularni 
bizga yuboradi. Ana shu arizalar asosida 
ularning hordiq chiqarishi taʼminlanadi, 
ayniqsa, yozgi taʼtil davomida sanatoriy 
va dam olish uylariga yoʻllanmalar hujjat 
toʻplami shakllantiriladi.

Bu yil ham “Ugom” oromgohi, “Chotqol 
togʻi”, “Bildirsoy”, “Navroʻz” va boshqa 

dam olish uylarida 20 dan ortiq xodim 
maroqli hordiq chiqardi. Ijtimoiy sugʻurta 
mablagʻlari hisobidan 70 va kasaba 
 uyushma budjeti jamgʻarmasi hisobidan 
15 nafar xodim “Chinobod”, “Turon”, 
“Oqtosh”, “Chortoq”, “Zomin”, “Shafran”, 
“Boʻston”, “Zarkent”, “Botanika”, “Sevar­
soy” va boshqa sanatoriylarda sogʻligʻini 
mustahkamladi. Shuningdek, maktabga­
cha taʼlim tashkilotlarining 300 ga yaqin 
xodimlari uchun “Kumushkon”, “Shirin­
buloq”, “Nilufar”, “Zomin” dam olish mas­
kanlariga sayohatlar uyushtirildi.

Joriy yil yozgi taʼtil mavsumida “Bur­
gut”, “Anor”, “West — Camp”, “Ugam” 
bolalar sogʻlomlashtirish oromgohlarida 
30 nafarga yaqin xodimning farzandlari 
dam oldi. Umumtaʼlim maktablari qoshi­
da faoliyat yuritayotgan 3 ta oromgo­
hda esa 100 dan ortiq oʻgʻil-qizlar taʼtilni 
mazmunli oʻtkazdi. Maktabgacha taʼlim 
tashkilotlarining 100 nafar xodimi uchun 

 Samarqand, Xiva va Buxoro shaharlariga 
ekskursiyalar tashkil etildi.

Kasaba uyushmalari federatsiyasi 
kengashining barcha tadbirlarida tu­
mandagi boshlangʻich kasaba uyushma 
tashkilotlari faol ishtirok etmoqda.  “Eng 
namunali boshlangʻich tashkilot” shahar 
bosqichida tumanimizdagi 282-maktab­
gacha taʼlim tashkiloti 1-oʻrinni egalladi. 
“Boshlangʻich kasaba uyushma tash­
kilotlariga amaliy yordam koʻrsatish”, 
“Sogʻlom tanda — sifatli taʼlim”, “Eng 
yaxshi jamoa shartnomasi — 2023” 
koʻrik-tanlovlari alohida ahamiyatga ega 
boʻlib, ular orqali umidli yoshlar oʻz iqti­
dorini namoyon etdi. “Yilning eng faol 
yosh tarbiyachisi” tanlovida maktabga­
cha taʼlim tashkilotlarimiz doimo gʻoliblar 
safida boʻlib kelmoqda.

Odamlar uchun qilayotgan barcha 
ishlarimiz mohiyati, birinchi navbatda, ij­
timoiy adolatni taʼminlashga qaratilgan. 
Bu ish haqi, ragʻbatlantirish, imtiyozli 
yoʻllanmalar, ijtimoiy himoya tushuncha­
siga kiritilgan barcha jihatlarga taalluqli­
dir. 

Taʼlim va fan xodimlari kasaba uyush­
masi Mirobod tumani kengashi bundan 
buyon ham mehnatkashlarimizning ezgu 
ishlarida faol yordam beradi va ularning 
konstitutsiyaviy huquqlarini taʼminlashda 
kamarbasta boʻladi

Ezgulik chashmasi

Ko‘zguYANGI O‘ZBEKISTON

— Yetti ajdod tushunchasi oʻzbek 
xalqi tarixi sahifalarida yozilmagan 
qoidalar, qonunlar sirasiga kiradi, 
desak toʻgʻri boʻlar. Tarixda har bir 
urugʻning oʻz tamgʻasi boʻlgan. Bugungi 
kunda juda koʻpchilik bu tamgʻaning asl 
mohiyatini yaxshi tushunmaydi, shu 
sababli turlicha talqinlar uchrab turadi. 
Aslida, tamgʻa muayyan urugʻning 
jamiyatdagi oʻrnini belgilagan, yaʼni 
tamgʻasi yoʻq urugʻning jamiyatda 
ham oʻrni boʻlmagan. Bundaylar toʻy-
hashamlarda, hatto janglarda ham 
qatnasha olmagan. 

Yetti avlodni bilish anʼanasi bizga 
juda qadim davrlardan meros. Bu 
tushuncha nafaqat oʻzbeklarda, balki 
turkiy xalqlarning deyarli barchasida 
mavjud.

Yaqinda etnograf olimimiz Anvar 
Boʻronov Moʻgʻulistonga borib, u 
yerda yashaydigan qozoqlar turmush 
tarzini oʻrgandi. Ularning qabristoniga 
borganida guvoh boʻlibdiki, yetti ajdod 
narida turgan boboning familiyasi 
yettinchi avlod vakili qabr lavhigacha 
bitiladi. Eng asosiysi, ularda har bir 
kishi yetti ajdodi haqida bilishi shart 
ekan. 

Ushbu tartib XIX asrgacha bizning 
mintaqamizda ham amal qilgan. “Yetti 
avlodini bilmagan inson — qul” iborasi 
paydo boʻlishi boisi ham shu.

Yetti ajdodni bilish nima uchun kerak 
boʻlgan? Sababi shundaki, aynan shu 
maʼlumotlar oʻzaro quda-andachilikda, 
yangi tugʻilgan chaqaloqqa ism 
berishda hamda marhumlarni dafn 
etishda juda muhim hisoblangan. 

Nega aynan yetti raqami tanlangan, 
degan savol tugʻiladi. Azaldan 
tariximizda muqaddas raqamlar boʻlgan. 
Masalan, 3, 7, 40 va hokazo. Butun 
sanoqlar ana shu anʼanaviy raqamlarda 
yopiladi. Buning oʻziga yarasha asoslari 
bor va bu alohida mavzu. 

Shuningdek, yetti avlod oʻrtasidagi 
qarindoshlik rutbalarining oʻz nomi 
boʻlgan. Masalan, Xorazmda shu 
nomlashning turkiycha — aka, bola, 
oqtiq, chovliq, yovliq, yotliq atamalari 
saqlanib qolgan. Boshqa  hududlarda 
esa ota, oʻgʻildan boshqa sanoq tartibi 
arabcha — nevara, chevara, evara, 
duvara, abira va kabiraga oʻzgartirilgan. 
Kabiradan keyin begona boʻladi, 
deyilgan. Sababi, yettinchi avloddan 
keyin qon butunlay yangilanadi. Bu 
eposlarimizda, jumladan, “Alpomish” 
dostonida ham oʻz aksini topadi. 

Qadriyat

ASL SIFATLARIMIZDA YASHAYLIK, soyaga aylanmaylik!
“Yetti ajdod”, “yetti pusht” degan iboralar tez-tez quloqqa chalinib 
turadi. Masalan, quda-andachilik rishtalarini bogʻlashda tomonlarning 
ajdodlarini surishtirish anʼanasi bugun ham bor. 
Gen sifatlarining qon orqali avloddan-avlodga oʻtishini zamonaviy 
tibbiyot ham isbotlab turibdi. Demak, mazkur tushunchalarning paydo 
boʻlishi hamda bizgacha yetib kelishi bejiz emas. 
Yetti avlod falsafasi va ota-bobolarimizni bilishning hayotiy quvvati 
haqida taniqli folklorshunos olim, filologiya fanlari doktori, professor 
Shomirza TURDIMOV bilan suhbatlashdik.

Dostonda beshta avlod tilga olingan. 
Bular — Dovonbiy, Alpinbiy, Boy boʻri-
Boysari, Alpomish va Yodgor. Nega 
yetti emas, besh avlod? Chunki ezoterik 
adabiyotlarda ham aytiladiki, har bir 
tugʻilgan farzandning aʼmoli oʻzidan 
avvalgi ikki ajdod taʼsirida shakllanadi. 
Shu oʻrinda, oʻzidan keyingi ikki 
avlodga ham taʼsir etadi. Sanoq boshi 
va adogʻidagi ikki avlodning nomi 
eposda aytilmaydi. Sababi u almashib 
kelaveradi.

“Pusht” soʻzining maʼnosiga kelsak, 
bu ham ajdodga, ham avlodga taalluqli 
atama. Xalqimizda bu bilan bogʻliq 
iboralar koʻp. Masalan, “Yetti pushtimga 
vasiyat qildim”, deymiz. Bu avlodlar 
haqida. Yoki “Yetti pushtimning nomi 
bilan aytaman”, degan iborani ishlatamiz. 
Bunda gap ajdodlar haqida ketadi. 

“Pusht” soʻzi fors tilida orqa, yelka, 
bel kabi lugʻaviy maʼnolarni anglatadi. 
Oʻzbek tilida urugʻ, avlod, ajdod 
maʼnosini ifodalaydi. 

“Yetti pusht” bizda shunchaki 
sanoq emas. Rasmiy adabiyotlar oila 
otadan, onadan hamda farzanddan 
tashkil topadi, deb yozadi. Bizning xalq 
anʼanasiga koʻra, oila uch boʻgʻindan 

iborat boʻlgan. Birinchi boʻgʻin kattalar, 
yaʼni bobo, buvi, amaki, togʻa, xola 
va ammalar. Ikkinchisi — ota-ona, 
uchinchisi — farzandlar.

Tarbiya kattalar tomonidan berilgan. 
Butun oila tarixi, anʼanalarini bolalarga 
kattalar oʻrgatgan. Ota-ona esa ularni 
boqish bilan shugʻullangan. Bugungi 
kunda ayni zanjirning uzilgani uchun 
tarbiya bilan kim shugʻullanishi 
kerak, bogʻchami, maktabmi, degan 
tortishuvlar kelib chiqmoqda.

Aslida, aynan ana shu tartiblarning 
tiklanishi bu muammolarga yechim 
boʻlardi, deb hisoblaymiz. Eng muhimi, 
shu bilan yetti avlod tushunchasining 
mohiyatini saqlashga erishish mumkin.

— Urugʻni bilish aslida, nima 
uchun muhim? Bu millatning 
birligida, ahilligida qanchalik 
ahamiyat kasb etadi?

— Avvallari urugʻni bilish, uni 
avlodlarga yetkazish amaliyotda kerak 
edi. Chunki busiz inson jamiyatda 
oʻrnini, mavqeini topa olmasdi. Hozirgi 
globallashuv davrida bunga ehtiyoj 
sezilmayapti.

Kishi urugʻining tarixini bilgani 
yaxshi, lekin bu omil urugʻchilikka 
sabab boʻlmasligi kerak. 

Oʻzbek xalqi uchta katta etnik 
guruhdan tashkil topgan. Bular — qarluq, 
qipchoq hamda oʻgʻuz. Shulardan faqat 
qipchoq va oʻgʻuz etnik guruhlarida 
urugʻchilik boʻlgan. Lekin bu anʼana 
ham turli sharoitlarda oʻzgarib, baʼzida 
davom etgan, baʼzida unutilgan. 

Shu oʻrinda bizda oʻz urugʻining 
tarixini bilish yaxshi amal hisoblanib 
kelganini qayd etishimiz kerak. Sababi 
oʻzi va oilasi tarixini bilish inson 
uchun xalqini anglashga yoʻl ochadi. 
Shuningdek, mavqe orttirishi hamda 
oʻzaro munosabatlarda pozitsiyasini 
belgilashda yordam beradi.

Ushbu masalalarda ham tibbiyot 
bugungi kunda ancha yuqori natijalarga 
erishib ulgurdi. Bugun siz oʻz gen 
tahlilingiz orqali koʻplab maʼlumotlarga 
ega boʻlishingiz mumkin. 

Aynan urugʻ tushunchasi millatning 
asosini tashkil etadi, degan qarashga 
bormaslik kerak. Bugungi kunda 
millatni millat sifatida koʻrsatadigan 
boshqa omillar ham dolzarb boʻlib 
bormoqda. Ulardan biri — til. Boisi, 
til boʻlmasa, tafakkur boʻlmasa, millat 
oʻlgan  hisoblanadi.

Til shunday tarixiy jarayonki, unda 
atigi bitta inson soʻzlasa ham bu tilni 
oʻlgan, deb boʻlmaydi. Uni qayta 
tiriltirish, rivojlantirishning chorasi 
boʻladi.

Muhimi, boshqa tillardan qabul 
qilinayotgan soʻzlarga til moslashmasligi 
kerak, balki oʻsha soʻzlarni ona tilimiz 
qonunlariga, tartibiga moslashtirish 
kerak. Mana, masalan, “pusht” degan 
soʻzni X asrda ajdodlarimiz qanday 
maʼnoda qoʻllaganini bilmaymiz.

Aynan, tilning saqlanishi soʻz 
yuritayotganimiz — avlodlarni bilish 
anʼanasining saqlanishida muhim 
omillardan biridir. 

— Bugungi kunda baʼzi insonlar 
oʻzining yetti avlodi haqida toʻliq 
maʼlumotga ega emas. Buni qanday 
aniqlash mumkin?

— Aniqlashning bugungi kundagi 
yagona yoʻli — gen tahlili. Lekin u ham 

oʻzida bor imkoniyatlar hamda variantlar 
yordamidagina tahlil qila oladi. Mavjud 
variantlar boʻlmasa, ushbu usul ham “jim 
qoladi”. 

Ikkinchi asosiy jihati esa inson oʻzini 
kim deb atashi bilan bogʻliq. Bu oʻrinda 
ham yechim tilga borib taqaladi. Masalan, 
oʻzbek tili ona tili boʻlgan inson oʻzbekcha 
tush koʻradi. 

Tushingizda nimalarni koʻrdingiz, 
qayerlarda boʻldingiz, qanday insonlar 
bilan suhbat qurdingiz… Tahlil qilib 
koʻrsangiz, bular ham xuddi uygʻoq 
holatingizdagidek bir tizimda turganini 
koʻrasiz. 

Chunki millat qaysi tilda tafakkur 
qilsa, tushi ham shu til bilan bogʻliq 
boʻladi. Mazkur jarayon tasvirlangan 
bir kino ham bor. Unda rus millatiga 
mansub razvedkachi ayol nemislar 
orasida ishlaydi. U umuman rus tilida 
gapirmagan, biroq tugʻish jarayonida oʻzi 
bilmagan holatda “mama” deb yuboradi. 
Axir uning tili rus tilida chiqqan edi­da.

Yana bir tatar kishi oʻzbekcha yozar, 
oʻzbek tilida soʻzlashar edi. Kasal boʻlgan 
paytida tatar tilida gapirar ekan. Bu 
ham insonning ruhiy mexanizmlari bilan 
bogʻliq jarayondir.

Xulosa qilib aytganda, inson bu 
masalada ham oʻzini oʻzi tahlil qilishi 
muhim. Tushlari nima deydi, sezgilari 
nima deydi va kimlarni koʻngli koʻproq 
tortadi... Aynan shu jarayonning oʻzi ham 
juda koʻplab savollarga javob boʻlishi 
mumkin.

— Markaziy Osiyo mintaqasi 
xalqlari orasida madaniyatlar, urf-
odatlarda chambarchaslik yaqqol 
seziladi. Bu uygʻunlashuv urugʻ, yetti 
avlodlarni bilish kabi masalalarda 
ham kuzatiladimi?

— Tariximiz shu paytgacha teskari 
yozilgan. Bitta misol keltiraman. Ruslar 
oʻzini hind-yevropa oilasiga mansub 
deb biladi. Ular mintaqamizdagi aholi 
bu yerlarda azaldan yashamagan, 
keyinchalik kelgan, degan tushunchani 
tasavvurimizga singdirmoqchi boʻldi va 
muayyan maʼnoda bu maqsadlariga 
erishdi ham.

Turkiy qabilalar Oʻrta Osiyoga 
boshqa joylardan kelgan emas. Toʻgʻri, 
koʻchish voqealari boʻlgan, biroq turgʻun 
yashaydigan joyi Orol dengizi qirgʻoqlari, 
Kaspiy dengizining yuqori qismi, bir 

tomoni Balxash, Tyanshangacha boʻlgan 
hududlar hisoblangan.

Aynan shu chegara hududlarida 
yashagan aholi orasida ham “qorajonlar” 
hamisha boʻlgan. Aynan shu qorajon 
— chegaradagi toifa turkiylarda ham, 
forsiylarda ham, arab va xitoylar, ruslar, 
umuman, yonma-yon yashayotgan 
barcha xalqlarda boʻlgan. Bu aralashgan 
qatlam borki, ularning oʻzini kim deb 
bilishi koʻp masalalar yechimi topilishda 
muhim oʻrin tutgan. Bu holatni juda 
ham qiziq jarayonlar yuzaga keltiradi. 
Bu jarayon yechimida har bir millat 
genidagi bobomeros mentalitetning 

oʻrni alohida ajralib turadi. Mahmud 
Koshgʻariyning bir gapi bor: “Arablar 
oʻzidan boshqa hammani “ajam” deydi. 
Agar ajamliklar arab tilini oʻrgansa ham, 
bu tilda yaxshi gapirsa ham baribir ajam 
boʻlib qolaveradi. Turklar esa oʻzidan 
boshqalarni “sumlum” deydi. Lekin u 
turkiy tilni oʻrgansa, uni sumlumlikdan 
chiqarib, oʻzinikidek qabul qiladi”, deydi. 
Sababi turkiylar ochiq, qabul qiluvchan 
millat. Chunki uning kuch­qudrati 
tarix mobaynida yopiqlikka ehtiyoj 
sezmagan. Bu psixologiya haligacha 
davom etib kel yapti, desak mubolagʻa 
boʻlmaydi. Tarixga nazar solsak, 
insoniyat oʻtmishida eng koʻp saltanat 
barpo etgan xalq — turkiylar. Lekin 
ularning barchasiga tarixan boshqalar 
ega chiqqan. 

Turkiylarning tabiati xalq dostonlarida 
ham aksini topadi. Masalan, ularning 
deyarli barchasida qahramonlar boshqa 
yerni bosib olib, shu yurtdan xotin olib 
keladi. Boshqa xalqlar dostonlarida 
buning teskarisi. Ular olib ketilgan 
ayollarini qaytarib keladi. Bu, albatta, 
xalqning tabiati eposlarda qanchalik 
ravshan aks etganini koʻrsatadi, mazkur 
kuzatish eposshunos Farrux Jabborning 
kuzatishi va men buni haqli xulosa, deb 
bilaman.

— Oʻzbek xalqi 92 urugʻdan tashkil 
topgani aytiladi. Bu urugʻlarning 
qanchasi bugungi kungacha saqlanib 
qolgan? Aynan urugʻlarga boʻlinish 
anʼanasining ahamiyati susayib 
borishi qanday jarayonlar bilan 
bogʻliq?

— Avvalo, taʼkidlash kerakki, 92 bovli 
oʻzbek xalqi, degan tushuncha oʻzbek 
xalqining hammasiga taalluqli emas. Bu 
asosiy etnik guruhlarning barchasida 
ham aks etmasligi mumkin, lekin ular 
jam boʻlib, bir asosda birlashadi. Xuddi 
shunday birlashtirib turuvchi jihatlardan 
biri ramzlardir. Masalan, xalq qoʻshiqlari 
hududlarda turlicha aytiladi, lekin ulardagi 
ramzlarning birlashtirib turuvchi maʼnolari 
yagona.

Misol uchun, olma — muhabbat, 
roʻmol — oila ramzi. Shu oʻrinda 92 
bovli urugʻ tushunchasi ham butun millat 
sifatida yagona yaxlitlik kasb etadi, desak 
toʻgʻri boʻladi.

92 bovli oʻzbek xalqi, degan 
tushunchaning ahamiyati susayib borishi 
esa, shubhasiz, yurtimizda XX asrda 
boshlangan globallashuv va boshqa 
qator ijtimoiy­siyosiy jarayonlar bilan 
bogʻliq. Ayniqsa, oʻtgan asrning ikkinchi 
yarmi va yakunida jarayon yanada 
tezlashdi. Bu davrda xalqlar urugʻ yoki 
qabila shaklida emas, butun bir millat, 
mamlakat sifatida birlashdi. 

— Urugʻ va avlod-ajdod bilan 
bogʻliq tushunchalar ahamiyati 
saqlanib qoladimi?

— Avlod-ajdod anʼanalari yangi 
mazmunda ahamiyatini saqlab 
qoladi. Avvalo, tarix sifatida. Biz 
kimmiz, kim boʻlamiz, degan savol 
javobini tiniqlashtirishda dolzarbligini 
yoʻqotmaydi. Tilda tovush va feʼl turkumi 
soʻzlari qancha sadoqatli boʻlgani kabi 
tafakkur, til va inson feʼli tabiati ham 
oʻzgarmaydi. Ana shu oʻzak “umurtqa”ga 
zarba berilsa, millat yoʻq boʻladi. 
Shunday ekan, aslimizni saqlab qolishda 
asl sifatlarimizda yashashimiz kerak. 
Soyaga aylanmaslik zarur. Bunda til 
va tafakkurimiz tayanchi genimiz, gen 
xotiramizdir. Ajdod va avlodlarni yodda 
tutish bu yoʻlda muhim oʻringa ega. Shu 
maʼnoda, avlod-ajdod anʼanalariga yangi 
mazmun bera bilishimiz kerak boʻladi. Bu 
esa bugungi avlod zimmasidagi burch 
sanaladi.

“Yangi Oʻzbekiston” muxbiri 
Jonibek ALIJONOV suhbatlashdi.

Yetti avlod oʻrtasidagi qarindoshlik rutbalarining 
oʻz nomi boʻlgan. Masalan, Xorazmda shu nomlashning 
turkiycha — aka, bola, oqtiq, chovliq, yovliq, yotliq 
atamalari saqlanib qolgan. Boshqa  hududlarda esa ota, 
oʻgʻildan boshqa sanoq tartibi arabcha — nevara, chevara, 
evara, duvara, abira va kabiraga oʻzgartirilgan. Kabiradan 
keyin begona boʻladi, deyilgan. Sababi, yettinchi avloddan 
keyin qon butunlay yangilanadi. Bu eposlarimizda, 
jumladan, “Alpomish” dostonida ham oʻz aksini topadi. 

YOXUD YETTI AJDODNI BILISH NIMA UCHUN MUHIM?

